
በየናይ ባህሪ ዝያዳ ትፍለጥበየናይ ባህሪ ዝያዳ ትፍለጥ ዓለምለኻዊ መደበር ጠፈርዓለምለኻዊ መደበር ጠፈር

ገጽ  7ገጽ  7

ጥዕናዊ ጥቕሚ ባናናጥዕናዊ ጥቕሚ ባናና እቲ ቐዳማይ መባእእቲ ቐዳማይ መባእ ኤርትራ - ኣብ ሻምፕዮን ዓለም ኤርትራ - ኣብ ሻምፕዮን ዓለም 
ክትሳተፍ እያክትሳተፍ እያ

ብምኽንያት ዝኽሪ ባሕቲ መስከረም፡ ወለንታዊ ልግሲ ደም ተኻዪዱ

ስእሊ -  ዮናታን የዕብዮ

ብምኽንያት ዝኽሪ ባሕቲ መስከረም 
ምጅማር ብረታዊ ቃልሲ ህዝቢ ኤርትራ፡ 
ብ30 ነሓሰን 1 መስከረምን ኣብ ኣስመራ 
ወለንታዊ ልግሲ ደም ተኻዪዱ።
በዚ ኣባላት ህግደፍ ዞባ ማእከል፡ 

ኣባላት ማሕበር ምትሕግጋዝ ቀዳማይ 
ዙርያ ሃገራዊ ኣገልግሎት፡ ኣባላት 
ሞያዊ ስልጠና ፖሊቴክ፡ ከምኡ’ውን 
ኣባላት ምምሕዳር ንኡስ ዞባ ሰምበል 
ዝወሰድዎ ተበግሶ፡ ብድምር 245 
ከረጺት ከምእተለገሰ፡ ሓላፊ ኣገልግሎት 
ልግሲ ደም ኣብ ሃገራዊ ባንክ ደም ኣቶ 
መሓሪ ኣብርሃም ኣፍሊጡ።

ብወለንታ ዝልገስ ደም፡ ኣብ እዋን 
ሓደጋን ሕርሲን ዘጋጥም ብርቱዕ 
መደመይቲ ንምትካእ ኣብ ርእሲ ዘለዎ 
ረብሓ፡ ለገስቲ’ውን ብዘይ ክፍሊት 
ኩነታት ጥዕናኦም ክፈልጡ ከምዝሕግዝ 
ብምጥቃስ፡ እቲ ዝተወስደ ስጒምቲ፡ 
ተመሃሮ ኣብ ክረምታዊ ዕረፍቲ 
ብምህላዎም ክኽሰት ንዝኽእል ሕጽረት 
ንምቅላል እጃም ከምዘለዎ ገሊጹ።
ኣቦ-መንበር ማሕበር ምትሕግጋዝ 

ቀዳማይ ዙርያ ሃገራዊ ኣገልግሎት ኣቶ 
ጀማል ሳልሕ ብወገኑ፡ ዕላማ ናይ’ቲ 
ተበግሶ፡ ንዝኽሪ ምጅማር ብረታዊ ቃልሲ 

ዘለዎም ክብሪ ንምግላጽ፣ ከምኡ’ውን 
ብሰንኪ ስእነት ደም እትጠፍእ ህይወት 
ንኸይትህሉ ከምዝዀነ ብምሕባር፡ 
ኣባላት ማሕበር ንዘርኣይዎ ቅሩብነት 
ሞጒሱ።
ኣብ’ቲ መደብ ዝተሳተፉ ብግደኦም፡ 

መደባት ሃገራዊ ባንክ ደምን ሃገራዊ 
ማሕበር ወለንታውያን ለገስቲ ደምን 
ንምዕዋት፡ ኩሉ ኣካል ሕብረተሰብ 
ተራኡ ከዕዝዝ ተላብዮም።
ብኻልእ ወገን፡ ኣብ ዞባ ማእከል፡ 

ብኣባላት ማሕበር ምትሕግጋዝ ቀዳማይ 
ዙርያ ሃገራዊ ኣገልግሎት ተወዲቡ፡ 

ዋዕላ መራሕቲ ሃገራት ‘ሽርክነት ቻይናን ኣፍሪቃን’ ተኸፊቱ
ፕረዚደንት ኢሳይያስ ኣፈወርቂ 

ዝሳተፎ ዘሎ 9ይ ዋዕላ መራሕቲ 
ሃገራት ‘ሽርክነት ቻይናን ኣፍሪቃን’፡ 
ትማሊ 5 መስከረም ኣብ ከተማ በይጂን 
- ቻይና ብወግዒ ተኸፊቱ።
ፕረዚደንት ህዝባዊት ሪፓብሊክ 

ቻይና ሺ ጂን ፒንግ ኣብ ዘስመዖ 
መኽፈቲ መደረ፡ መድረኽ ‘ሽርክነት 
ቻይናን ኣፍሪቃን’ ኣብ 2000 ዓመተ-
ምህረት ካብ ዝምስረት፡ ኣብ ውሽጢ 
24 ዓመታት ኣብ ምድንፋዕ ዝምድና 
ቻይናን ኣፍሪቃን ዝገበሮ ኣበርክቶን 
ዘምጸኦ ለውጥን ድሕሪ ምዝርዛር፡ 
ልዕሊ 70 ዓመታት ዝገበረ ዝምድና 
ቻይናን ሃገራት ኣፍሪቃን ኣብ ዝበረኸ 
ደረጃ ከምዝርከብ ገሊጹ።
ሃገሩ ንሓባራዊ ምዕባለን ሽርክነትን 

ዘገልግል 10 ነጥብታት ዝሓቘፈ እማመ 
ብምቕራብ፡ ኣብ ትግባረኡ ዝውዕል 
ኣብ ሰለስተ ዓመታት ዝዝርጋሕ 360 
ቢልዮን ይዋን (ልዕሊ 50 ቢልዮን 
ዶላር) ከም እትምውል ድማ ቃል 
ኣትዩ።
ኣብ’ቲ መኽፈቲ ስነ-ስርዓት፡ ዋና 

ጸሓፊ ሕቡራት ሃገራት፡ ኣቦ-መንበር 
ኮሚሽን ኣፍሪቃዊ ሕብረት፡ ኣቦ-መንበር 
መድረኽ ‘ሽርክነት ቻይናን ኣፍሪቃን’፡ 

ከምኡ’ውን ናይ ኣርባዕተ ዞባታት 
ኣፍሪቃ ወከልቲ፡ ቃል ኣስሚዖም።
ኣኼባ መራሕቲ ሃገራት ‘ሽርክነት 

ቻይናን ኣፍሪቃን’፡ ክሳብ 6 መስከረም 
ክቕጽል እዩ።
ብዝሒ ህዝቢ ኣብ ትሕቲ ጽላል 

‘ሽርክነት ቻይናን ኣፍሪቃን’ ዝጥርነፋ 
ሃገራት፡ ሓደ ሲሶ ካብ ጠቕላላ ህዝቢ 
ዓለም እዩ።

ተጋዳላይ መሓመድ-ሓምድ ኣድም (ዓሽከራይ) ተሰዊኡ
ኣብ ሚኒስትሪ ዞባዊ ምምሕዳራት - ኣመሓዳሪ ንኡስ ዞባ ዒላበርዕድ ዝነበረ ገዲም 

ተጋዳላይ መሓመድ-ሓምድ ኣድም (ዓሽከራይ)፡ ብ31 ነሓሰ ኣብ መበል 79 ዓመት 
ዕድመኡ ብሕማም ተሰዊኡ።
ኣብ ወርሒ ለካቲት 1966 ኣብ 

ተጋድሎ ሓርነት ኤርትራ ዝተሰለፈ 
ተጋዳላይ መሓመድ-ሓምድ 
(ዓሽከራይ)፡ ኣብ ዝተፈላለየ ክፍልታት 
ናይ’ቲ ውድብ ብዝተፈላለየ 
ጽፍሒታት ሓላፍነት፣ ክሳብ ኣባል 
ፈጻሚት ሽማግለ ሃገራዊ ባይቶ ስሙር 
ውድብ ኰይኑ ዘገልገለ፣ ድሕሪ 
ናጽነት ድማ በብግዜኡ ኣመሓዳሪ 
ንኡሳን ዞባታት ኣስማጥ፡ ተሰነይ፡ 
ድባርዋ፡ ኣፍዓበት፡ መጎሎ፡ ሽዕብን 
ዒላበርዕድን ብምዃን፡ ንሃገሩን ህዝቡን 
ብተወፋይነት ዘገልገለ ሓርበኛ እዩ።
ስዉእ መሓመድ-ሓምድ (ዓሽከራይ)፡ 

ብዓል ሓዳርን ኣቦ 6 ደቂን እዩ።
ስነ-ስርዓት ቀብሩ ድማ፡ ብ31 ነሓሰ ኣብ ከሰላ - ሱዳን ተፈጺሙ።
ምምሕዳር ዞባ ዓንሰባ፡ ብመስዋእቲ ኣባሉ - ገዲም ተጋዳላይ መሓመድ-ሓምድ 

ኣድም (ዓሽከራይ) ዝተሰመዖ ሓዘን እናገለጸ፡ ንስድራ ቤቱ፡ መቓልስቱን መሳርሕቱን 
ጽንዓት ተመንዩ።

ሎሚ ክራማት ን3ይ ግዜኡ ዝተኻየደ 
ደገፍ ኣካዳሚያዊ ትምህርቲ፡ ንብሉጻት 
ብምሽላም ብ31 ነሓሰ ተዛዚሙ።
ኣብ’ቲ ኣጋጣሚ፡ ካብ ነፍሲ-ወከፍ 

ክፍሊ ብሉጽ ነጥቢ ንዘመዝገቡ ተመሃሮ 
ሽልማት፣ እቲ መደብ ክዉን ክኽውን 
ንዝጸዓሩ መምህራንን ኣብያተ-ጽሕፈት 
ትምህርቲ ንኡሳን ዞባታትን ድማ 
ወረቐት ምስክር ተዓዲሉ።

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ጥዕናዊ ጥቕሚ ባናናባናና ንፈለማ እዋን ኣብ ኒው ጊኒ 
ዝተባህለት ሃገር እዩ ተረኺቡ። ቅድሚ 
4 ሽሕ ዓመታት ኣቢሉ ይኸውን ድማ 
ናብ ፊሊፒንስ ኣስፋሕፊሑ። ከምኡ 
እናበለ ኣብ መላእ ዓለም በጺሑ። 
ኣብዚ እዋን’ዚ ኣብ ህንዲ፡ ኢንዶኔዥያ፡ 
ኣውስትራልያን ማለዥያን ኣዝዩ ፍሉጥ 
ዘርኢ ኮይኑ ኣብ ቁጠባ’ተን ሃገራት 
ልዑል ግደ የበርክት። ኣብ ከም ጃፓን 
ዝኣመሰላ ሃገራት ድማ ክንዮ መግቢ 
ንመስርሒ ክዳን ከገልግል ይርአ ኣሎ። 
ባናና ኣዝዩ ምቁርን ጥዕና ዘለዎ 

ፍሩታን እዩ። ብትሕዝቶ ቫታሚን 
‘ቢ-6’፡ ቫይታሚን ‘ሲ’፡ ማንጋነዝ፡ 
ፖታሽዩም፡ ልሕጺ (fiber)፡ ኮፐርን 
‘ቢያቶን’ን ሃብታም ፍሩታ እዩ። ካብ 
ልዑል ጸቕጢ ደም ንምክልኻል ልዑል 
ዓቕሚ ከም ዘለዎ ይንገረሉ። ትሑት 
ቅብኣዊ ትሕዝቶ ዘለዎ ፍሩታ ብምዃኑ፡ 
ኣብ ደምና ዝህሉ መጠን ኮሌስትሮል 
ሚዛናዊ ክኸውን ይገብር። ባናና ኣብ 
ኣጋ ምሸት ምብላዕ ዝህልዎ ጥቕሚ 
ዘረጋግጹ ሓያሎ ምኽንያታት ኣለዉ። 
ገለ ካብኡ፥-
=> ልዑል ቫይታሚን ንኽትረክብ => ልዑል ቫይታሚን ንኽትረክብ 

ይሕግዝ፦ይሕግዝ፦
ልዑል ፖታሽዩም ዘለዎም መግብታት 

ምምጋብ ካብ ጸቕጢ ደም ከም ዝከላኸል 
እዮም ሓካይም ዘነጽሩ። ሓደ ማእከላይ 
ዓቐን ዘለዎ ባናና 420 ሚሊ ግራም ናይ 
ፖታሽዩም ትሕዝቶ ኣለዎ። ሓደ ሰብ 
ኣብ መዓልቲ ክሳብ 4,700 ሚሊ ግራም 
ፖታሽዩም ክወስድ ከም ዘለዎ እዮም 
ክኢላታት ስነ መግቢ ዘመልክቱ። ስለዚ፡ 
እቲ ኣብ እዋን ለይቲ ትወስዶ ባናና ነቲ 
መዓልታዊ ብኽኢላታት ዝተለክዐ ዓቐን 
ፖታሽዩም ኣብ ምምዕርራይ ልዑል 
ጥቕሚ ከም ዘለዎ ዘይምዝንጋዕ።

ኣብ ኣጋ ምሸት ቅድሚ ናብ 
ዓራት ምድያብካ ኣብ ዘሎ ሰዓታት 
ባናና ምውሳድ ብቫይታሚን ‘ቢ-6’ 
ዝሃብተምካ ክትከውን’ውን ይሕግዝ 
እዩ።

ማእከላይ ዓቐን ዘለዋ ሓንቲ ባናና 8 
ሚእታዊት ናይቲ መዓልታዊ ክትወስዶ 
ናይ ዘለካ ትሕዝቶ ማግነዝዩም’ውን 
ትሽፍን እያ። ኣብ ግዜ ለይቲ ናይ 
ጭዋዳታት ቃንዛን ምጭብባጥን 
የሸግረካ ምስ ዝህሉ ባናና በሊዕካ 
ክትድቅስ ዝበለጸ ፈውሲ ምዃኑ 
ክኢላታት ይመኽሩ።
=> ጽሕጊ ከም እትረክብ ይገብር፦=> ጽሕጊ ከም እትረክብ ይገብር፦
ካብ ሓንቲ ማእከላይ ዓቐን ዘለዋ ባናና 

ክሳብ 3 ግራም ጽሕጊ (fiber) ክትረክብ 
ትኽእል። ልዕሊ 50 ዓመት ዝዕድመኦም 

ደቂ-ተባዕትዮ ካብ 40 ግራም ንላዕሊ 
ጽሕጊ መዓልታዊ ክረኽቡ ከም 
ዘለዎም እዩ ሕክምናዊ መጽናዕትታት 
ዘመልክቱ። ናይ ደቀንስትዮ ድማ ካብ 
25 ግራም ክጎድል ከም ዘይብሉ እዩ 

ዝንገር። ስለዚ፡ ነዚ ዝተጠቕሰ ዓቐን 
ንምርካብ ቅድሚ ምድቃስካ ባናና 
ምውሳድ እቲ ዝቐለለን ዝበለጸን ምዃኑ 
ዘይምዝንጋዕ። 
ጽሕጊ ዘለዎም መግብታት ምውሳድ 

ካብ ዝተፈላለዩ ሕማማት ልቢ፡ ጸቕጢ 
ደምን ሕማም ሽኮርን ኣብ ምክልኽል 
ልዑል ጥቕሚ ኣለዎ። 
=> ኣብ ግዜ ለይቲ ጥሜት ከም => ኣብ ግዜ ለይቲ ጥሜት ከም 

ዘይስመዓካ ይገብር፦ዘይስመዓካ ይገብር፦

ኣብ ግዜ ለይቲ ብተደጋጋሚ ሃለፍ 
እናበለካ ካብ ድቃስ ትበራበር ምስ 
እትህሉ፡ ቅድሚ ምድቃስካ ባናና 
ምውሳድ መፍትሒኡ ምዃኑ 
ኣስተብህል። እቲ ሃለፍ ዘብል ስምዒት 
ናይ ካልእ ጥዕናዊ ጸገም ምልክት 
ከይከውን ናብ ሓኪም ብምኻድ 
መርመራ ምክያድ ከም ዘድልየካ ግና 
ኣይትዘንግዕ። 
ባናና ብትሕዝቶ ቫይታሚንን 

ማዕድንን ዝሃብተመ ስለ ዝኾነ ብቐሊሉ 
ንኽትጸግብ ይሕግዘካ እዩ። 
=> ልዋም ድቃስ ንኽትረክብ => ልዋም ድቃስ ንኽትረክብ 

ይሕግዘካ፦ይሕግዘካ፦
‘ሜላቶኒን’ (melatonin)፡ ግብረ 

መልሲ ናይ ጸልማት ኣካላትና ብገዛእ 
ርእሱ ዝፈጥሮ ነዝዒ (hormone) እዩ። 
እዚ ነዝዒ’ዚ ከም እንታኸስ ይገብር’ሞ 
ንኽንድቅስ ንግደድ። ነዝዒ ‘ሜላቶኒን’ 
ኣብ ግዜ ለይቲ እናወሰኸ እዩ ዝኸይድ። 

ኣብ ግዜ ቀትሪ ድማ እናጎደለ ናብ 
ዝተሓተ ደረጅኡ ይወርድ። ስለዚ፡ 
ልዋም ዘለዎ ድቃስ ክንረክብ እኹል 
ነዝዒ ‘ሜላቶኒን’ ክህልወና ይግባእ። 
ባናና ‘ሜላቶኒን’ ንምፍራይ ዝሕግዝ 

‘ኣሚኖ ኮሮሲቭ ትራይቶፋን’ (amino 
corrosive tryptophan) ዝተባህለ 
ከሚካላዊ ውህደት ኣለዎ። ቅድሚ 

ናብ ዓራት ምድያብና ባናና ምውሳድ 
ልዋም ድቃስ ንኽንረክብ ሓጋዚ እዩ።
=> ኣሲድ ናይ ከስዐ የመዓራሪ=> ኣሲድ ናይ ከስዐ የመዓራሪ
ብ’ኣልሰር’ (ulcer) ወይ ብኣሲድ 

ናይ ከስዐ ዝሳቐዩ ሰባት ኣብ ግዜ 
ቁርሲ ባናና ክወስዱ እዮም ብሓካይም 
ዝምከሩ። ምኽንያቱ ባናና ኣብ ቀጸላ 
ናይ ከስዐ ንዘሎ ቁስሊ ኣብ ምብሕጓጒ/ 
ምቅጻል ዝፈጥሮ ጸገም ዝተሓተ እዩ። 
መጽናዕትታት ከም ዘመልክትዎ፡ 
ናይ ከስዐ ኣሲድ ጸገም ሃልይዎም 
ባናና ምውሳድ ምስ ጥዕንኦም ከም 
ዘይሰማማዕ ናይ ዝገልጹ ሰባት ቁጽሪ 
ኣዝዩ ትሑት እዩ። 
ኣብ ግዜ ቀትሪ ብዙሕ ቀመም 

ዘለዎ መግቢ ምስ እትወስድ ኣብ 
ግዜ ለይቲ ብቐሓርን ምቅጻል ከስዐን 
ክትሽገር ልሙድ እዩ። ነዚ ንምክልኻል 
ባናና በሊዕካ ክትድቅስ ዝበለጸ ምዃኑ 
ክኢላታት የመልክቱ።
=> ክብደት ንምጉዳል ይሕግዝ፦=> ክብደት ንምጉዳል ይሕግዝ፦
ብዙሕ መግቢ ከይወሰድካ ምድቃስ 

ክብደት ሰብነትካ ንምቁጽጻር ሓጋዚ 
ምዃኑ ብዝተፈላለዩ መጽናዕትታት 
ይግለጽ እዩ። ኣብዚ እቲ ትወስዶ 
ምጡን መግቢ ትሕዝቶ ዘለዎ ክኸውን 
ከም ዘለዎ ግና ክንዝግዕ የብልናን። ነዚ 
ኣገባብ’ዚ ብቐሊሉ ንምትግባር ባናና 
ተመጊብካ ክትድቅስ ከም ዝከኣል 
እዮም ክኢላታት ዘመልክቱ።
ሓንቲ ባናና ክሳብ 105 ካሎሪ ኣለዋ። 

ክብደት ሰብነትካ ንምቁጽጻር ካብ 500 

ካሎሪ ንታሕቲ ተደሪርካ ክትድቅስ 
መደብ እንተለካ ክልተ ባናና ምስ ሓንቲ 
ብኬሪ ጸባ ክትወስድ ከም እትኽእል 
ኣስተብህል። 

ባናና በቲ ዘለዎ ሃብታም ናይ 
ቫይታሚንን ማዕድንን ትሕዝቶ ኣብ 
ጥዕናና ልዑል ጥቕሚ እዩ ዘለዎ። 
ዛጊት ብሳይንሳዊ ምርምራት ዝተረጋገጹ 
ሓያሎ ጥዕናዊ ጥቕምታት ባናና 
ከም ዘለዉ እዩ ዝንገር። ገለ ካብቶም ገለ ካብቶም 
ጥቕምታት ንምጥቃስ፦ጥቕምታት ንምጥቃስ፦
* ባናና መጠን ጨው ኣብ ደም 

ከመዓራሪ ዝኽእል መኣዛ ኣለዎ። 
ባናና ‘ፔክቲን’ (pectin) ዝተባህለ 

ዓይነት ጽሕጊ ብልዑል ዓቐን ሓቚፉ 
ዝርከብ ዓይነት ፍሩታ እዩ። እዚ 
ጽሕጊ’ዚ፡ ከስዐ ግቡእ ንጥፈታቱ 
ከካይድ ይሕግዝ።
ባናና ብልዑል ዓቐን ናይ ‘ኣሚዶ’ 

(starch) ትሕዝቶ ኣለዎ። ‘ኣሚዶ’ 
ጸምበለል በሃሊ ዓይነት ጽሕጊ ኮይኑ 
መስርሕ ምሕቃቕ መግቢ ንምቅልጣፍ 
ይሕግዝ። 
እዞም ካብ ባናን ክንረኽቦም ንኽእል 

‘ፔክቲን’ ከምኡ’ውን ‘ኣሚዶ’ ዝተባህሉ 
መኣዛታት፡ ድሕሪ መግቢ ኣብ ደም 
ዝህሉ መጠን ሽኮር ናይ ምምዕርራይ 
ጥቕሚ’ውን ኣለዎም። 
* ባናና ጥዕና ዘለዋ ልቢ ክትህልወና 

ይሕግዝ።
ፖታሽዩም ንጥዕና ልብና ብፍላይ 

ድማ ንምቁጽጻር ጸቕጢ ደም ዝሕግዝ 
እቲ ዝበለጸ ማዕድን እዩ። በንጻሩ ዝበዝሐ 
ህዝቢ፡ ኣብ መዓልቲ ኣብ ዝወስዶ 
መግብታት እኹል ፖታሽዩም ክወስድ 
ኣይርአን እዩ። ነዚ ጠለብ’ዚ ንምምላእ 
ዝሕግዝ እንኮ ፍሩታ’ምበኣር ባናና እዩ።
መጽናዕትታት ከም ዘመልክትዎ፡ 

ልዑል ፖታሽዩም ዘለዎም መግታት 
ምምጋብ ዘዝውትሩ ሰባት ብሕማም 
ልቢ ናይ ምጥቃዕ ተኽእሎኦም ብ27% 
ዝተሓተ እዩ። 
* ባናና ምራተ ንምክልኻል ዝሕግዝ 

መኣዛ ኣለዎ። 
ኩሎም ኣሕምልትን ፍሩታታትን 

ኣንጻር ምራተ ዝከላኸል መኣዛዊ 
ትሕዝቶ ኣለዎም። ባናና ድማ 
ብዝበለጸ። ኣብ ባናና ‘ዶፓሚነ’ (do-
pamine) ከምኡ’ውን ‘ካተቺንስ’ (cat-
echins) ዝተባህሉ ምራተ ዝከላኸሉ 
ከሚካላት ኣለዉ። እዚኦም ንጥዕና ልቢ 
ኣዝዮም ኣገደስቲ ከሚካላት እዮም። 
* ባናና ንጥዕና ኩሊት ኣዝዩ ኣገዳሲ 

እዩ።
ፖታሽዩም ከምቲ ጸቕጢ ደም ኣብ 

ምቁጽጻር ልዑል ጥቕሚ ዘለዎ፡ ጥዕና 
ኩሊት ኣብ ምሕላው’ውን ኣዝዩ 
ኣገዳሲ መኣዛ እዩ። መጽናዕትታት ከም 
ዘመልክትዎ፡ ኣብ ሰሙን ክልተ ወይ 
ሰልስተ ሳዕ ባናና ምምጋብ ዘዘውትሩ 
ብሕማም ኩሊት ክጥቅዑ ዘለዎም 
ተኽእሎ ብ33% ዝተሓተ እዩ። 
* ባናና ዝበለጸ መግቢ ኣብ ግዜ 

ምውስዋስ ኣካላት ምዃኑ ይንገር።
ባናና ንኣትሌታውያን እቲ ዝበለጸ 

መግቢ እዩ። ምኽንያቱ ልዑል ትሕዝቶ 
ማዕድንን ብቐሊሉ ክሓቅቕ ዝኽእል 
ካርቦሃይድረይትን ስለ ዘለዎ።      

ምንጪ፦ Healthy Foodምንጪ፦ Healthy Food



ሓዳስ   ኤርትራ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

6 መስከረም 2024 - ገጽ 3 መበል 34 ዓመት ቁ.5

እቲ ቐዳማይ መባእ

ስነ-ስርዓት ቀብሪ ስውኣት ደሴት ሓንሽ 

ኣስመራ ፉሕፉሕ ትብል ነበረት። 
ስራሕ ከም እግርኻን ከም ዳንጋኻን። 
ሰኣን ስራሕ ዘዘው ዝብል ጎበዝ ይከሰስ። 
ጥዕና ዝሃቦን እጅገኡ ዝሰብሰበን፡ ሰዓታት 
ከይሓልፎ ብእግርን ብብሽክለታን 
ክሕንበብ ጥራይ ይረአ። ኵላቶም ምስ 
ህንጻታት ዝተሓሓዙ ነገራት፡ ኣብያተ 
ቍርሲ፡ ኣብያተ መግቢ፡ እንዳ ስዋታት፡ 
ባራት፡ ሆቴላት፡ ድኳናት ምስ በረርቲ 
ሸቃጦ፡ ሊስትሮታት…  እንካን ሃባን 
ዝንቀሳቐሰሉ ዝነበረ ዓመተ 1995 እዩ። 
ኣብ ግዜ ሓጋይ፡ እንከላይ እቶም 

ናይ ገጠር ሓረስቶት ሰሪሖም እቶቶም 
ንምኽዕባት ናብ ከተማታት ይውሕዙ 
ነበሩ። ነቲ ካብ ግራቶም ዝተረኽበ 
ምህርቲ ቀለብ ዓመቶም ንምዕቃብ፡ ናብ 
ከተማታት ወጺኦም ብምሽቃል ናይ 
ቡን፡ ጨው-በርበረን ጨርቀመርቅን 
ወጻኢታት ይሽፍኑ። በዚ ምኽንያት 
ከይኰነ ኣይተርፍን ሃገረ ኤርትራ 
ኣብ ዓይኒ ፈተውትን ሓሳዳትን 
ኣትያ “ከደት ከደት ተወንጨፈት!” 
እናተባህለት፡ ንጸላእቲ ከተቋርሮም ከላ 
ንፈተውቲ ድማ ብምልኣተ ተስፋ 
ብዘይ እንጀራ ኣኽብዶም መሊኣ 
ክትሓድር ዝተራእየት።
ሓደ ካብቶም ጻዕራማት ሓረስቶት 

ቀሺ ሃብትማርያም ገብረስላሰ በዓል 
ሃደምቲ እዩ። ቀሺ፡ ካብ ዓዲ ሃደምቲ 
ወረዳ ደርጨን -ሕጂ ዞባ ደቡብ ን/ዞባ 
ጸሮና- ናብ ኣስመራ ኣትዩ፡ ኣብ ሰንበል 
ጕልበታዊ ስራሕ ክሰርሕ ጀመረ። ካብቲ 
ዝሰርሓሉ ዝነበረ ከባቢ፡ ኣህጉራውን 
ወተሃደራዊ መዓርፎ ነፈርቲ ኣስመራን 
ቀረባ እዩ። ትዓልብን ትትንስእን 
ነፋሪት ምስቲ ካብኣ ዝፍጠር ብርቱዕ 
ድምጺ ኣቓልቦ ሰባት ክሰርቕ ግድን 
እዩ። ውላ’ኳ እቲ ድምጺ’ቲ ንነበርቲ 
ሰንበል፡ ጐዳይፍን ቀሓውታን ተራ ነገር 
እንተ ነበረ፡ ንኸም ቀሺ ሃብትማርያም 
ዝኣመሰለ ጋሻ ግን ቍሊሕ ከም ዝብል 
ይገብሮ። ቀሺ፡ ኣብ ህንጻታት እንዳ 
ኮርያ ተቘጺሩ ስራሕ ድሕሪ ምጅማሩ፡ 
ኣብ ተደጋጋሚ ትዕዝብቱ ነተን ናይ 
ሓይሊ ኣየር ነፈርትን ሲቭላዊ በረራን 
ክፈላልየን ክኢሉ እዩ። ብሰኑይ 18 
ታሕሳስ ዝወዓለ በረራ ኸኣ ፍልይ ዝበለ 
ኰይኑ ተሰመዖ።
እቲ ቅንያት’ቲ፡ መራኸቢ ብዙሓን 

ኤርትራ ናብ ኵነታት ሓንሽ ትዅረት 
ገይረናሉ ዝነበራ ቅነ እዩ። ቀሺ ድማ፡ 
ነቲ ክዕዘቦ ዝጀመረ ናይ በረራ ፍሉይ 
ክስተት፡ ምስቲ ኣብ ሬድዮ ድምጺ-
ሓፋሽ ክቃላሕ ዝቐነየ ጕዳይ የመንን 
ኤርትራን ከዛምዶ ፈተነ። ዛዕባ 
ስክፍታኡ ምስ መሳርሕቱ ከዕልለሉ 
ምስ ጀመረ’ውን ኣብ መንጎ ኤርትራን 
የመንን ውግእ ከም ዝተወለዐ ኣረጋገጸ። 
ምኽንያት ናይቲ ኣብ ሓይሊ ኣየር 
ኤርትራ ዝግበር ዝነበረ ናይ ዋይ-12፡ 
ናይ M B -ንኣሽቱ ናይ መጓዓዝያን 
ናይ መምሃሪን- ዓይነታት ነፈርቲ 
ምንቅስቕእስ ከኣ፡ ምስቲ ኣብ ከባቢ 
ዓሰብ ዝካየድ ዝነበረ ውግእ ኣተኣሳሰሮ። 
እቲ ውግእ ምውላዑ፡ ከም ኵሉ 

ኤርትራዊ ንቐሺ’ውን ብልቢ ኣሕዘኖ። 
ግን፡ ቀጥታን ብሓጺርን ንህይወቱ ክጸሉ 
ኸም ዝኽእል ኣይገመተን። ስድራቤቱ፡ 

ብሰላምን ብስሩዕን ህይወቶም ይመርሑ 
ከም ዘለዉ ተረዲኡ፡ ክሳብ ሓሙስ 
መዓልቲ ኣንጊሁ ቤተዝጊሀሩ ተሳሊሙ፡ 
ናብታ ፈርያለ -ቴንዲኖታት ብስልኪ 
ምእሳር- ዓይነት ስራሑ ተመላለሰ። 
ዓርቢ 22 ታሕሳስ 1995 ግን ኣይግድን። 
“በስምኣብ!” ኢሉ ስራሕ ጅምር 

ከብልን ጻውዒት ድምጺ ኣኮኡ 
ትልንቲ መስገን ክሰምዕን ሓደ ዀነ። 
ነብሰሄር ትልንቲ መስገን፡ ጽሩይ ክዳኑ 
ገይሩ፡ ናብ እግሪ’ታ ቀሺ ሃብትማርያም 
ዝሰርሓላ ህንጻ ጽግዕ ብምባል ኣንቃዕሪሩ 
ኣማዕደዎ። ብኣዒንቱ ደልዩ ምስ ረኸቦ 
ድማ ንቐሺ ጸውዖ። “ቀሺ፡ ንዓ ውረድ 
ደሌካ ኣለኹ፡” በሎ። 
ቀሺ ሃብትማርያም፡ ብዘይተረድኦ 

ምኽንያት ዝበረደ ማይ ናብ መላግቦ 
ኣብራኹ ክዘሩቕ ተፈለጦ። ኣኮኡ 
ሃንደበት ናብቲ ዝሰርሓሉ ዝነበረ ቦታ 
ክመጽእ ከምዘይክእል ስለ ዝተገንዘበ፡ 
“እሂታ! ኣይደሓንናን ዲና!?”
“ድሓን ኢና፣ ንዓ ግደፎ’ቲ ስራሕ፡” 

ስምዒቱ ክቈጻጸር እናፈተነ።

ቀሺ ሃብትማርያም ብኽንደይ ጋዶ 
ካብቲ ህንጻ ወሪዱ ናብ ኣኮኡ ምስ 
ተጸንበረ፡ ኣብ ታክሲ ተሳፊሮም ነቐሉ። 
ናብ ገዛ ክኸዱ ከለዉ፡ ኣብታ ኵንትራት 
ታክሲ ስቕታ ነጊሱ ከቢድ መንፈስ 
ተፈጥረ። ቀሺ፡ ነታ ህሞት’ቲኣን ስራሕ 
ፈርያለን እና ክዝክር፡ ካብ መኻዚን 
ኣእሙሮኡ ምህሳስ ዝኣበየ በሰላ 
እዩ ዝጽዋዕ። ካብታ ታክሲ ድሕሪ 
ምውራዶም፡ “ትልንቲ፡ ኣቦይ ድዩ ወላ 
ኣደይ ሞይታ? ንገረኒ’ስኪ!” በሎ ቀሺ 
ሃብትማርያም ውሽጡ ስለ ዝተረበጸ።
“ኣቦኻ ኣይሞተ ኣደኻ፡” ኢሉ ካልእ 

ምኽኒት ኣቕረበሉ። ግን፡ እቲ ምኽንያት 
ነዊሕ ኣይሰርሐን። ድሮ ኣብ ውሽጢ 
ገዛ ወደይ! ሓወይ! እናተባህለ ክብከ 
ተሰምዐ። ክልተኦም ተመራሪሖም 
ናብቲ ገዛ ቅርብ ምስ በሉ’ውን፡ ወይዘሮ 
ምሉ ኣበራ -ብዓልቲ ቤቱ ንቐሺ 
ሃብትማርያም- ብደቃን ቤተ-ሰብን 
ተዓጂባ ለለእ! እናበለት ተቐበለቶም። 
ቀሺ፡ እቲ ትርኢት ጋን ኮኖ። 

ስድራቤቱ ካብ ዓዲ መዓስ መጺኦምን 

እንታይ ረኺቡዎምን ምርዳእ ኣበዮ። 
ግን፡ ነቲ ዘጋጠመ ሓቂ ኣይሰሓቶን። 
ናብ ኣኮኡ እናጠመተ፡ “ኣታ ሰብኣይ፡ 
ብብርሃነ ወደይ ከይትመጽኣኒ! ብብርሃነ 
ወደይ ከይትመጽኣኒ!” ደጋጊሙ 
ተማሕጸኖ። ግን፡ ብምሕጽንታ 
ንድሕሪት ዝምለስን ኣብ ውሳነ ወዲ-
ሰብ ዝምርኰሰ ፍጻመን ኣይነበረን 
ጕዳይ ብርሃነ። ትልንቲ፡ “ቀሺ፡ ወሪዱካ 
እዩ! ብርሃነ ወድኻ፡ ብርሃነ ብርሃን 
ኵልና ሞይቱ! ከኣሎ ጥራይ!” ኢሉ 
ደርጓሓሉ። ሽዑ እዩ ኸኣ ስድራቤትን 
ፈተውትን ሓቢሮም “ብርሂነይ!” 
እናበሉ ብብኽያት ዝዓበዱ። 
ቀሺ ሃብትማርያም ካብ ስራሕ 

ተጸዊዑ ድሕሪ ምምጻኡ ኣብቲ ገዛ 
ነዊሕ ኣይጸንሑን። ሓደ ሰብኣይ 
ብኢዱ ጠቓዕ ጠቓዕ ኣበለ’ሞ፡ “ንኺድ 
በሉ ሰዓት ኣኺሉ፣ ንኺድ፡” ክብል ኵሉ 
ሓዘንተኛ ካብቲ ገዛ ንኽወጽእ ገበሩዎ። 
ነዚ ዝሰምዐ ቀሺ ሃብትማርያም ክርዳኦ 
ኣይከኣለን። “ብርሃነ ብኸመይ ሞይቱ? 
ሬሳኡ ኣበይ ኣሎ? ንስድራቤተይ ናብ 

ዓዲ ወሪዱ ዘርድአ መን’ዩ? ስለምንታይከ 
ናብ ኣስመራ መጺኦም? ሕጂኸ ናበይ 
‘ንኺድ’ ኢሎም የውጽኡና ኣለዉ? 
ንዝብላ ሕቶታት መልሲ ይደልየለን 
ነበረ። ንትልንቲ ክውከሶ ስለ ዝደለየ 
ድማ ሰለስተ ስጉምቲ ንቕድሚት 
ሓሊፉ ብኽዳኑ ተንከፎ።
        * * *
ሬሳ ናይቶም ጀጋኑ፡ ካብ ዓሰብ 

ብነፋሪት ተበጊሱ ኣብ ወተሃደራዊ 
መዓርፎ ነፈርቲ ኣስመራ ድሕሪ 
ምርጋፉ፡ ናብ ኣብ መዓስከር ደንደን 
ዝርከብ ሞርግ ኣትዩ ንሳልስቲ ጸንሐ። 
ማዕረማዕረኡ ነቲ ስነ-ስርዓት ቀብሪ 
ንምምዕራግ ብዕቱብ ክስራሓሉ ቀነየ። 
ናብ ሚንስትሪታት፡ ሰለስቲኡ እዝታት 
ናይ ሓይልታት ምክልኻል፡ ህግደፍን 
ማሕበራትን ናይ ስነ-ስርዓት ቀብሪ 
ሓበሬታ ተዘርግሐ። ልዕሊ ዅሉ ግን 
ስድራቤታት ስውኣት ኣብቲ ስነ-ስርዓት 
ከርክቡ ስለ ዝነበሮም፡ ነናብ ዝርከቡሉ 
ከተማታትን ገጠራትን ዘምጽኣኦም 
መካይን ተላእካሎም። ብኡ መሰረት፡ 

ወለዲ፡ ኣሓትን ቤተሰብን ጅግና ስዉእ 
ብርሃነ ቀሺ ሃብትማርያም’ውን፡ ካብ 
ሃደምቲ ብለይቲ ተጓዒዞም ኣብ ዕለተ 
ቐብሪ ንግሆ ናብ ኣስመራ ኣተዉ። 
መንግስቲ፡ መኪና ልኢኹ መርድእ 
ነጊሩ፡ ንወለድን ኣሰነይትን ናብ ኣስመራ 
መጺኦም ኣብ ቀብሪ ከም ዘርክቡ 
ገይሩ።
ስነ-ስርዓት ቀብሪ ኣብ ውግእ ሓንሽ 

ናይ ዝወደቑ ጀጋኑ ስውኣት፡ ኣዝዩ 
ምዕሩግ ነበረ። ኣስከሬን ካብ ሞርግ 
መዓስከር ደንደን ክወጽእ ከሎ 
ጀሚሩ ብናይ ሰለስቲኡ ሓይልታት 
-ሰልፈኛ ሓይሊ ምድሪ፡ ሓይሊ ባሕሪ፡ 
ሓይሊኣየር ተዓጀበ። ብተወሳኺ፡ 
ጻዕዳ ጋውን ብዝለበሳ ማሕበር ነርሳት 
ኣስመራን ማርሽን ባንድን ተሰንዩ 
ናብ ቤተክርስትያን ቅዱስ ምኪኤል 
ተዓጽፈ። ኣብ ግዳማዊ ወገን ቀጽሪ 
ቤት-ትምህርቲ ቐይሕባሕሪ፡ ቤት-
ትምህርቲ ዳህላክ፡ ሜዳ ቤተክርስትያን 
ቅዱስ ምኪኤል ሆጭ! ዝበለ ህዝቢ 
ክጽበ ጸኒሑ ነቲ ሰልፊ ተኸቲሉ ክሳብ 
መቓብር ሓርበኛታት ኣሰነየ።
ሬሳ ሓመድ ኣዳም ድሕሪ ምልባሱ፡ 

ዝርዝር ኣስማት ናይቶም 12 ስዉኣት 
ተነብበ። ወልደትንሳኤ ተዓገስ ደባስ፡ 
ግርማይ በርሀ ደባስ፡ ገብረንጉስ ሰመረኣብ 
ደብረጼን፡ ዑስማን ህያቡ ኣዳል፡ ሃብቶም 
ተስፋይ ሃብቱ፡ ዕበ ተስፋይ መድሃኔ፡ 
ዓብለል ሃብትማርያም ግደና፡ ተኽልያ 
ሓድሽ ገብረትንሳኤ፡ መሓመድ ዜኑ 
ሙሳ፡ ብርሃነ ቐሺ ሃብትማርያም 
ገብረስላሰ፡ በረኸት ፍስሃየ ግደን ሓጎስ 
ፍረ ወልደምካኤልን እዮም። 
ንኽብሪ’ቶም ጀጋኑ’ውን ብርክት 

ዝበለ ዕንባባታት ተነብረ። ክቡር 
ፕረሲደንት ኤርትራ ኣቶ ኢሳያስ 
ኣፈወርቂ፡ ሚንስተራት ሚንስትሪታት 
ዞ/ምምሕዳር፡ ውሽጣዊ ጕዳያት፡ ወጻኢ 
ጕዳያት፡ ምክልኻል፡ ህግደፍ፡ ኣዘዝቲ 
ሰራዊት ሓይሊ-ምድሪ፡ ባሕርን ኣየርን 
ዝተበርከተ ናይ ክብሪ ዕንባባታት።
ብመሰረት’ቲ ዝንበብ ዝነበረ ጸብጻብ 

ታሪኽ ህይወት ጀጋኑ፡ ዳርጋ ዅላቶም 
ስዉኣት ተጋደልቲ ምዃኖም 
ክንጸር ከሎ፡ ታሪኽ ህይወት ብርሃነ 
ቀሺ ሃብትማርያም ግን ዝተፈልየት 

ነበረት። ኣባል ካልኣይ ዙር ሃገራዊ 
ኣገልግሎት ተባሂሉ ምስ ተገልጸ፡ 
ቀባራይ ናይ ምዕዝምዛም ድምጺ 
ኣስመዐ። “መስዋእቲ ናይ ተጋደልትና 
ከይኣክልስ ናብ ንኣሽቱ ኣሕዋትና! ናብ 
ንኣሽቱ ደቅና!” ናይ ሕርቃን ስምዒት 
ዝተሓወሶ ምጕርምራም እዩ ዝነበረ። 
ስዉእ መንእሰይ ብርሃነ፡ ካብ ኣቦኡ 

ቀሺ ሃብትማርያም ገብረስላሰን ኣደኡ 
ምሉ ኣበራ ተኽለን ብ1975 ኣብ 
ሃደምቲ ወረዳ ደርጨን -ብናይ ሕጂ 
ምምሕዳራዊ ኣጸዋውዓ ዞባ ደቡብ 
ን/ዞባ ጸሮና- ተወሊዱ ዓብዩ። ወለዱ 
ሓረስቶት ብምዃኖም ከኣ ኣብ ንኡስ 
ዕድመኡ ጥሪት እናጓሰየ ኣብ ሕቝፊ 
ስድራቤት ወለዱ ይነብር ነበረ። ናጽነት 
ኰይኑ መንግስቲ ኤርትራ ኣብ ደቂ-
ሌፋይ ቤት-ትምህርቲ ምስ ሃነጸ ግን፡ 
ምስ ተስፋኣለም (ንኡሽቶ ሓዉ) ንግሆን 
ምሸትን እናተቐባበሉ ክመሃሩ ጀመሩ። 
ክሳብ ሳልሳይ ክፍሊ’ውን በጽሐ። 
ሳልሳይ ክፍሊ ድሕሪ ምብጽሑ ግን 
ትምህርቲ ኣይቀጸሎን። ሰሪሑ ወለዱ 
ንምሕጋዝ ናብ መገዲ ስደት ኣምሪሑ 
ኣብ መወዳእታ 1994 ዓ/ም ናብ ሃገረ 
ስዑዲ ዓረብ ሰገረ።
እንተዀነ፡ ብዘይ ሕጋዊ ኣገባብ ናብ 

ስዑዲ ስለ ዝኣተወ፡ ቀሲኑ ክሰርሕ 
ኣይከኣለን። መንግስቲ ስዑዲ ዓረብ፡ 
ዝዀነ ይዅን ብዘይ ሕጊ ናብ ሃገር 
ስዑዲ ዝኣተወ ወጻእተኛ ተቐባልነት 
ከም ዘይብሉ ኣፍለጠ። ብተወሳኺ፡ 
ኵሉ ዘይሕጋዊ ስደተኛ ፎርም መዝገብ 
ክመልእ’ሞ ባዕሉ መንግስቲ ነናብ ዓዱ 
ከፋንዎ ጻውዒት ኣቕረበ። ብርሃነ ድማ፡ 
እናተሓባእካ ስራሕ ውሕስነት ከም 
ዘይህልዎ ተገንዚቡ ተመዝገበ። ኣብ 
ስዑድያ ሽዱሽተ ኣዋርሕ ጥራይ ድሕሪ 
ምጽናሑ፡ ምስ ከምኡ ዝኣመሰሉ ብጾቱ 
ኣብ ሓንቲ ናይ ህዝቢ መርከብ ስዑድያ 
ተሳፊሩ ወደብ ባጽዕ ኣተወ።
መንግስቲ ኤርትራ ብወገኑ፡ ነቶም 

ዜጋታት ተቐቢሉ፡ ሃገራዊ ግቡኦም 
ዝፈጸሙ ነናብ ዓዶም ከፋኑ ኸሎ፡ 
ከም ብርሃነ ንዝኣመሰሉ ግቡእ ሃገራዊ 
ኣገልግሎ ዘይፈጸሙ ግን፡ ናብ ሳዋ 
ንምውራዶም ኣብ ኣጂፕ ኣከቦም። ኣብ 
ኣጂፕ ግቡእ ናይ ጥዕና ምጽራይ ምስ 
ኣካየደ፡ እቶም ብቑዓት ናብ ሳዋ፡ እቶም 
ናይ ጥዕና ጸገም ዝነበሮም ድማ ናብ 
ዓዶም ክምለሱ ፈቐደሎም።
ብርሃነ፡ ምስ ወለዱ ከይተራኸበ 

ብደገደገኡ ናብ ሳዋ ክወርድ ነብሱ 
ኣይገበረሉን። ንቕድም ገጽ ወለዱ 
ክርእይ ስለ ዝበሃገ ምኽንያት ፈጢሩ 
ካብ ጕዕዞ ንሳዋ ክተርፍ ደለየ። ኣብ 
ሓሳቡ ገለ ብልሓት ከሰላስል ድሕሪ 
ምጽናሕ ድማ ነታ ብባህሪኣ ጠንባቝ 
ዓባይቶ የማነይቲ ኢዱ ዘከረ። ምስ 
ስንክልና ዘይተመድብ ተራ በሰላ’ኳ 
እንተ ነበረት፡ ንግዜኡ ግን ክጥቀመላ 
ወሰነ። ነዛ ምኽንያት’ዚኣ ብምቕራብ 
ድማ ምስ’ቶም ናብ ዓዶም ክኸዱ 
ዝተፈቕደሎም መንእሰያት ወጽአ።                 
             ይቕጽል             ይቕጽል        
ምንጪ፤ እኩብ ዛንታታት ተመኩሮ ምንጪ፤ እኩብ ዛንታታት ተመኩሮ 

ገድሊ መጽሓፍ “ዋርሳይ”ገድሊ መጽሓፍ “ዋርሳይ”



ሓዳስ   ኤርትራ

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

በየናይ ባህሪ ዝያዳ ትፍለጥደቂ ሰብ ሓደ ካብቲ  ጽቡቕ ባህርና 
ንሕሉፍና ብምግምጋም ንቕድሚት 
ክንጥምት ንኽእል ብምዃንና እዩ። እዚ 
ንኹሉ ዝሓለፍናዮ ምዕባለታት ህይወት 
ብደቂቑ ብምትንታን ዝነበረና ሕማቕ 
ጎኒ ብኸመይ ከም እንኣልዮ ወይ ካብኡ 
እናተናገፍና ነቲ ሓያል ጎድንና ድማ፡ 
ብኸመይ ከም እንድርዖ ዝግምግም 
መሰረታዊ መስርሕ ህይወት እዩ። ባህሪ 

ደቂ ሰብ ኣዝዩ ብዙሕ እዩ። ፍሉይነት 
ጽባቐ እዩ። ሓደ ሰብ ብፍሉይ ዝፍለጠሉ 
እወታዊ ወይ ኣሉታዊ ባህሪ ኣለዎ። ገላ 
ካብቶም ባህሪያት ምስ እንጠቅስ፥

• ዓወት ውጽኢት ስራሕን ቃልስን 
ምዃና ኣሚንካ ለይትን መዓልትን 
ለውጢ ንኸተምጽእ ትጽዕት።
• እቲ ብቕንኢ እተጠቕዐ ሰብ ዲኻ? 

ሕጽረት እስትንፋስ፡ ብተደጋጋሚ ሕማም 
ርእሲ፡ ኣካላዊ ቃንዛን ዝስምዖ። ንኻልኦት 
ብቐጻሊ ብምንሻው እትፍለጥ። 
• ብቅዛነት ንህይወት ብጸቢብ መስኮት 

ናይ ኣዒንቲ ትርኢ። ኩሉ ነገር ተስፋ 
ከም ዘይብሉ፡ ዋላ እውን ዝጸዓርካ እንተ 
ጸዓርካ ዝልወጥ ነገር ከም ዘየለ ትሓስብ። 
ንመጻኢ እትርእዮ ብርሃን ደብዛዝ 

ምዃኑን ትግምግም።
• ብሰንኪ ሕፍረት ምስ ሰብ ምሕዋስ 

ዓቐብ ዝዀነካ። ሕማቕ እንተ ተዛሪበ 
ሰባት ከይድህሉንን ከየናሽዉንን ካብ 
ዝብል ዘይምኽኑይ ፍርሒ ምድረ ሰማይ 
ከም ኣፍ ዕንቊ ትጸበካ።
• ብዛዕባ ሕጽረት ግዜ ብምምራር፡ 

ንምዝንጋዕን ዕረፍትን ግዜ ከም ዝሰኣንካ 
ኣብ ምግላጽ ጥራይ መዓት ግዜ ተባኽን። 
• ጭንቅን ወጥርን ዓለም መወዳእታ 

የብሉን ብምባል፡ ነቲ ኣብ ሓሳብካ 
ጥራይ ዝነበረ ጭንቅን ወጥርን ናብ 
ግብሪ ዝልውጥ ወልፍታት ከተማዕብል 
ትማጣጠር።
• ትብዓት ዝስንቅኻ ክሳብ መወዳእታ 

ዕላማኻን ራእይካን ብጽንዓት እትምርሽ 
ሰብዶ ትኸውን?
• ሕሉፍ ጌጋ ብምግምጋም ንቕድሚት 

ትጥምት። 
• ስቕታ ትኽእሎ። ዘረባ ኣገዳሲ ኣብ 

ዘይኰነሉ ግዜ ካብ ስነ-ኣእምሮኣዊ ነውጽን 
ዘይምቹእነትን ዝያዳ ዕላማ ዘለዎ ምንባር 
ንምንባር እትቃለስ። ስቕ ብምባል ካብ 
ተራ ቃላት ወጺእካ ቍምነገር ሓዘል 
ቃላት ንኽትዛረብ ትጽዕር።
• ብተስፋ ዕላማታት ክብጻሕ ከም 

ዝኽእል፡ ናብቲ ዝድለ መጻኢ ንምብጻሕ 
ብዙሓት ውጽኢታውያን መንገድታት 
ትሕንጽጽ። ኣብ ተግባር ዝተመርኰሰ 
ስራሕ ብምስራሕ ትፍለጥ። 
• ንገዛእ ርእስኻ ብዝግባእ ብምፍላጥ 

ንሓጐስ ተናዲ። ንሓጐስ ኣብ ደገ ዘይኰነ 
ኣብ ውሽጢ ሰራውር ደምን መዓምቝ 
ልብን ተናዲ።
• ይቕረታ፡ ብምባል ዝምድናታት 

ንምዕቃብን ንምጽጋንን ብዙሕ እትጽዕር። 
ወቐሳ ናብ ነብስኻ እንተ ዘይኰይኑ 
ናብ ካልእ ሰብ ኣይተሰጋግሮን። 
ይቕረታ ክትሓትት እንከለኻ ምኽንያት 
ኣይተቕርብን።
• ዓቕሊ ገይርካ ትሰምዕ ከምኡ’ውን 

ናይ ምብህሃል ክእለትካ (communicat-
tion skills) ከተመሓይሽ ምስ ሰባት ናይ 
ምብህሃል መድረኽ ትፈጥር።
• ብፍሽኽታን ጥዑም ዕላልን ዋላ 

ንዝተጨነቐ ሰብ ተረስርስ። እቲ ዝርዝር 
ብዙሕ እዩ።
ኣተሓሳስባና፡ ንባህርናን ኣመለኻኽታናን 

ኣዝዩ’ዩ ዝጸልዎ። ካብ’ዚ ዝብገስ 
ተግባራትና፡ ህይወትናን ኣብ ከባቢና 
ዝርከቡ ሰባትን እውን፡ ብኣተሓሳስባና 
ክጽለዉ ንቡር እዩ። ከምዚ ስለ ዝዀነ 

ኸኣ፡ ኣብ ህይወትና ብዛዕባ እንታይ 
ከም እንሓስብ ዓቢ ጥንቃቐ ምግባር 
ኣገዳስነት ኣለዎ። እቲ ምንታይ፡ ኣብ 
ህይወትና ለውጢ ክንገብር እንተ ደኣ 
ዄንና፡ ኣብ ኣገባብ ኣተሓሳስባና ለውጢ 
ክንገብር ስለ ዝግብኣና። ንጹር ራእይ 
ምስ ዝህልወና ንጐዓዞ መገዲ - ምንባር 
ብተስፋ ስለእንጐዓዞን ናብኡ ንኽንበጽሕ 
ስለ ንጽዕርን መጻኢና ውሑስ ይኸውን። 
ራእይ እቲ ኣብ ህይወትካ ክትነብሮ 
ትደሊን ትምነዮን ነገር እዩ። ራእይ ዘይብሉ 
ሰብ ናበይ እዩ ዝጐዓዝ ወይ ኣብ ህይወቱ 
እንታይ ክበጽሕ እዩ ዝደሊ ስለ ዘይፈልጥ 
ዘይድልዱል መትከል ህይወት ይውንን። 
ራኣይ ዘይብሉ ሰብ ባህጊ ክዀኖ ዘለዎ ስለ 
ዘይፈልጥ ድማ፡ ድኹም ሓይሊ ምንባር 
ይህልዎን መጻኢኡ ይጽልምትን። ኣብ 
ትደኽመሉ ግዜ ነቲ ደሓር ብውጽኢት 
እዚ ጻዕሪ እትበጽሖ ራኢኻ ኣብ ርእስኻ 
ብምቕራጽ ሓይሊ ክትረክብ ግበር። ሽዑ 
ካብኡ ብእትረኽቦ ጸዓት ከይተሓለልካ 
ንቕድሚት መርሽ። ዓወትካ ድማ፡ 
ኣየጠራጥርን እዩ። ሽዑ ትርጕም ምንባር 
ክምቅረካ እዩ። ብኸምዚ ንቕሓታዊ 
ኣተሓሳስባ እንትልሞን እንጐዓዞን ህይወት 
ውሑስን ትስፉውን ስለ ዝዀነ ትርጕም 
ዘለዎ ምንባር ከነስተማቕር ንኽእል።

ጆን ስታይንቤክ
ጆን ስታይንቤክ 27 ለካቲት 1902 

ኣብ ‘ሳሊናስ’ ካሊፎርንያ ተወልደ። ኣብ 
መበል14 ዕድመኡ ጸሓፊ ክኸውን 
ወሰነ። ኣዲኡ መምህር ኦሊቭ፡ ብፍቕሪ 
ምንባብን ምጽሓፍን እያ ኣዕብያቶ። 
ኣብ መወዳእታ ከም ሞያ ክገብሮ ምስ 
ወሰነ ግን ኣልቀሰት። ንጆን ስታይንቤክ 
መሳጢ ዝገብሮ፡ ኣብ ዓለም ዘለዎ ፍሉይ 
ኣረኣእያ እዩ። ኣብ ልቢ ወለድ፡ ድራማን 
ፊልምን ዘይርሳዕ ስራሕ ሰሪሑ እዩ። ከም 
ባህሪ ሓፋር እኳ እንተዀነ፡ ራእይ ዘለዎ 
ሰብ እዩ ዝነበረ። ጆን ስታይንቤክ ሓደ 
ካብቶም ኣብ ኣመሪካ ኣዝዮም ፍቱዋትን 
ክቡራትን ጽሓፍቲ እዩ።
ኣብ ኣመሪካ ነቶም ዝተገፍዑን 

መሰላቶም ዝተመንዝዑን ህዝቢ ድምጺ 
ዝዀነ ጸሓፊ እዩ። ብዛዕባ ኵነታት ደቂ 
ሰብ ዝገልጹ ርህራሀ ዝመልኦም ስእሊታት 

ኣብ ዓመት ልዕሊ 700,000 ቅዳሓት 
ይሸይጥ ነበረ። ብዙሓት ካብ ስርሓቱ 
ድማ፡ ንንኣሽቱ ወለዶ መሰጥቲ ኰይኖም 
ኣለዉ። ሎሚ እውን ልክዕ ከም ቀደሞም 
ተፈታውነቶም ከይጎደለ፡ ዳርጋ ኹሉ 
ስርሓቱ ገና ኣብ ሕትመት ይርከብ።
እተን ቀዳሞት ዛንታታቱ ድማ፡ ኣብታ 

ዝተወልደላ ቤት ብምዃን እዩ ዝጽሓፈን። 
በቲ ብሉጽ ስርሑ ከኣ፡ ተዓዋቲ ሽልማት 
ክኸውን በቒዐ። ስታይንቤክ ግዜ ንእስነቱ 
ኣብቲ መሰረት ንብዙሓት ልብ-ወለድን 
ዛንታታቱን ሃብታም ሕርሻዊ ጎልጎል እዩ 
ኣሕሊፍዎ።
ስታይንቤክ ኣብ ከተማ ሳሊናስ ኣብ 

ዝነበረሉ፡ ዕግርግር ዝመልኦ ህይወት እዩ 
ዘሕልፍ ዝነበረ። ኣብ 1919 ስቴንቤክ ናይ 
ካልኣይ ደረጃ ትምህርቲ ኣብ ‘ሳሊናስ’ 
ወድአ። ክሳብ 1925 ኣብ ዩኒቨርሲቲ 

ስታንፎርድ እኳ እንተ ተማህረ ክውድኦ 
ግን ኣይከኣለን። ፈጠራዊ ጽሑፋቱ ግን 
ኣየቋረጸን። ንዝቐጸላ ኣርባዕተ ዓመታት 
ኣብ ጽሑፍ ኣተኲሩ ሰርሐ። ኣሕታሚ 
ንምርካብ ድማ ጸዓረ። ክሳብ ዕዉት ጸሓፊ 
ዝኸውን እታ ናይ መጀመረታ ጽሑፉ፡ 
‘‘ዘ ግራፕስ ኦፍ ዎርዝ’፡ ኣብ 1939 
ዝተሓትመት ኣብ ዝተፈላለየ ዓውዲታት 
ዝተፈላለየ ኣታዊ እናረኸበ እዩ ዝነብር 
ዝነበረ።
ፍልጥቲ ልብ-ወለድ ‘ዘ ግራፕስ ኦፍ 

ዎርዝ’ ኣብ 1940 ሽልማት ‘ፑሊትዘር’ 
ብምዕታር፡ ክብሪ ናይ ስታይንቤክ ክብ 
ኣበለት።
ዝበዝሑ ጽሑፋቱ ካብ 1935–1965 

ኣገዳስነት ፍሩታን ኣሕምልትን

ጥቕስታት ሕብራዊት ብርዒ

ዘሎ ግዜ ዝተጻሕፉ ኰይኖም ብዛዕባ 
ዓለም ዘለዎ ፍልጠት መልእኽቲ ሓዘል 
ጹሑፋት እዮም። ስታይንቤክ ብሉጻት 
ፊልምታት’ውን ኣፍርዩ እዩ። ዕምቈት 
ዘለዎ ስራሕ፡ ምስ ዳይረክተር ኤልያ ካዛን 
ብምዃን ሰሪሑ። ስታይንቤክ ንጡፍ 
ትዕዝብቲ ዝመልኦ ህይወት እዩ ዝነብር 
ነይሩ። ፍሉይ ብልሒ’ውን ነይሩዎ። 
ንሱ ሰለስተ ግዜ ተመርዕዩ። ካብ 1949  
ክሳብ ብህይወት ዝነበረሉ ግዜ ከኣ ምስታ 
ሳልሰይቲ ሰበይቱ ኢሌን እዩ ኣሕሊፍዎ። 
ሓደ ካብቶም ኣዝዮም ፍቱዋት ጸሓፍቲ 
ኣመሪካ ምዃኑ ይፍለጥ። ኣብ 1962 
ድማ፡ ሽልማት ‘ኖቤል’ ስነ-ጽሑፍ ክዓትር 
በቒዑ። ጆን ስታይንቤክ ብ20 ታሕሳስ 

1968 ኣብ ከተማ ኒውዮርክ ዓረፈ። 
ስርሓቱ ግን፡ ጌና ተዘከርቲ እዮም።

ፍሩታን ኣሕምልትን ምብላዕ ጥዕናኻ 
ምሉእ ንክኸውን ዝጠቅም እዩ። ኣብ ርእሲ 
ድማ ንቘርበትካ ወዛም ሕብሪ ብምቕባእ 
ጉሉሕ  መልክዕ ከምዝፈጥር ክኢላታት 
ይገልጹ። ደቂ ሰባት ካብ መዓልታዊ 
መግቦም እቲ ዝበዝሐ ኣሕምልትን 
ፍሩታን ክኸውን ብክኢላታት ዝመዓድ 
እዩ። ፍሩታን ኣሕምልትን ምስ 
እነዘውትር ኣብ ውሽጢ ሽዱሽተ ሳምንቲ 
ንሕብሪ ቈርበት ክልውጦ ይኽእል። 

ኣብ መዓልታዊ መግቢ ንእሽቶ ፍሩታን 
ኣሕምልትን ምውሳኽ፡ ኣብ መልክዕ 
ቈርበት ዝስትብሃል ለውጢ ከም ዘለዎ 
ክኢላታት ይገልጹ። 
ዝያዳ ፍሩታን ኣሕምልትን ዝበልዑ 

ሰባት ጥዑይን ማራኽን ‘ወርቃዊ’ ሕብሪ 
ቈርበት ኣለዎም። ኣብ ኣመጋግባ ዝግበር 
ንእሽቶ ለውጢ እውን እንተዀነ ኣብ 
ሕብሪ ቈርበት ዝርአ ጥቕሚ ብዙሕ 
እዩ።  ‘ቤታካሮቲን’ - ሕብሪ ካሮትን 

ኣራንሽን ዝውስን ምልክት ቫይታሚን ኤ 
- ቈርበት ብርቱኳናዊ- ብጫ ሕብሪ ክሕዝ 
ዝሕግዝ’ዩ። ንኮሚደረን በርበረን ቀይሕ 
ድሙቕ ሕብሪ ዝህቦም ‘ላይኮፐነ’ ድማ፡ 
ንቖርበት ቀይሕ ሕብሪ ይውስኸሉ። 
ብዙሕ ፍሩታን ኣሕምልትን ምብላዕ 
ንቈርበት ድሙቕ ሕብርን ጥዕናን 
ይህብ። ካልእ ኣብ ኣመጋግባና ጸረ-
ምራተ (atntioxidatnts) ዘለዎም ቀመማት 
ከነዘውትር ኣለና። ቀመማት ጸረ ምራተ 
ንዋህዮታት ኣካላትና ካብ ናጻ ራዲካላት 
(free ratdicatls) ክወርዶም ንዝኽእል 
ዕንወት ዝከላኸሉን ዝጽግኑን ቪታሚናትን 
ማዕድናትን እዮም። 
ነዚ ዝሕግዙ፡ ብቐዳምነት ካብ ዝስርዑ 

ኣሕምልቲ፡ ዘቢብ፡ ብሉበሪን ስትሮቤሪን 
ክዀኑ እንከለዉ፡ ኣሕምልቲ ድማ ካውሎ 
ፍዮሪ፡ ስፒናቺ፡ ምቁር ዱባን ብራስል 
ስፕራውትን፡ ከምኡ’ውን ካብ ቀመማት 
ማርጀራምን በርበረን ዝኣመስሉ’ዮም። 
እዞም ዝተጠቕሱ ዓይነታት መግቢ 
ክንጥቀመሎም ዝተመርጸ’ዩ። ካውሎ 
ብዘይካ’ቲ ከም መግቢ እንግልገለሉ 
ዝውቱር ጥቕሙ፡ ኣብ ምፍዋስ 
ሕማማት’ውን ዓቢ ተራ’ዩ ዘለዎ።

• “ውድቀት ብዝበለጸ ንቕሓት ከም ብሓድሽ ክትጅምረሉ እትኽእል ዕድል እዩ።” 
- ሄንሪ ፎርድ- ሄንሪ ፎርድ
• “ሕጂ እትገብሮ ኩሉ ንመጻኢኻ እዩ። ብዛዕባ እዚ ጽቡቕ ገይርካ ሕሰብ።” -  - 

ዘይተፈልጠ ዘይተፈልጠ 
• “ግዜ ዝተፈጥረ ነገር እዩ። ‘ግዜ የብለይን’ ምባል፡ ‘ኣይደልን እየ’ ምባል እዩ።” - ላኦ - ላኦ 
• “ንህይወትካ ብግዜ ዘይኰነ ብኮምፓስ ምርሓያ።”- ስቲቨን ኮቪ- ስቲቨን ኮቪ
• “ነፍሲ ወከፍ ኣእምሮ ወዲ ሰብ ንኻልእ ጽቡቕ ምግባር ባህታ ከም ዝስምዖ 

እኣምን።” - ቶማስ ጀፈርሰን - ቶማስ ጀፈርሰን
• “ኣብቲ እትረኽቦ ኣታዊታት ዘይኰነ ዝያዳ ነቲ እትረኽቦ ብኸመይ ከም እተውጽኦ 

ደኣ ኣተኵር።” - እስተፈን ማግኑስ- እስተፈን ማግኑስ
• “ከም ጽሓፋይ መጠን ክትፈርድ ዘይኰነ፡ ዝያዳ ክትርዳእ ኣለካ።” - ኤርነስት - ኤርነስት 

ሀሚንግወይሀሚንግወይ
• “ወርሒ መስከረም ንኽረምቲ ክተረስዓና እትፍትን ወርሒ እያ።” - በርናርድ - በርናርድ 

ዊልያምዊልያም
• “ሕጽረት ግዜ ዘይኰነ፡ ኣንፈት ዘይምህላው እዩ እቲ ጸገም። ንኹላትና ኣብ 

መዓልቲ  ዕስራን ኣርባዕተን ሰዓታት ኣለና።” - ዚግ ዚግላር - ዚግ ዚግላር
• “ኩሉ ግዜ ኣብ ውሽጥኻ ሓይሊ፡ ዓቕሊን ዓቕምን ከም ዘለካ ዘክር’ሞ ሽዑ ንዓለም 

ክትልውጣ ኢኻ።” - ሃሪት ቱብማን- ሃሪት ቱብማን



ሓዳስ   ኤርትራ 6 መስከረም 2024 - ገጽ 5መበል 34 ዓመት ቁ.5

ጥዕና ኩሊት ንምሕላው ዝሕግዙ ነጥብታት
• ኣብ መዓልቲ ክሳብ ሸሞንተ ኩባያ 

ማይ ምስታይ
• ካብ ኣልኮላዊ መስተን ምትካኽ 

ሽጋራን ምቑጣብ

• ብሓኪም ዘይተኣዘዙ መድሃኒታት 
ዘይምውሳድ
• ናብ ሕክምና እናኸድካ ጥዕናኻ 

ብስሩዕ መርመራ (check-up) ምክያድ

ዓለምለኻዊ መደበር ጠፈርዓለምለኻዊ መደበር ጠፈር፡ ካብ 
1998 ክሳብ 2011 ኣብ ዘሎ ዓመታት 
እዩ ተሃኒጹ። እዚ መደበር ጠፈር 
ብምውህሃድ ኣብ 15 ሃገራት ዝርከባ 
ሃገራውያን መደበራት ጠፈር ክምስረት 
ከሎ፡ ቀንዲ ኣበርከትቲ ድማ ኣመሪካ፡ 
ሩስያ፡ ጃፓን፡ ኤውሮጳን ካናዳን እየን። 
እዚ ካብ መሬት ኣብ 402 ኪሎ-
ሜትር ብራኸ ዝርከብ መደበር፡ 450 
ሽሕ ኪሎ-ግራም ይምዘን። እዚ ክንዲ 
ሜዳ ኵዕሶ እግሪ ዝኸውን ዕብየት 
ዘለዎ መደበር፡190 ሜትሮ ዝበጽሕ 
ቁመትን፡ 73 ሜትሮ ዝኸውን ጎድንን 
ኣለዎ። ኣብ’ዚ ስፍሓት ከኣ ሸውዓተ 
መደቀሲ ክፍሊ፡ ክልተ ሽቓቕን ሓደ 
ጂምናዝየምን ይርከቡ። 
ብመንኮርኮር ህዋ ካብ መሬት ናብ 

ዓለምለኻዊ መደበር ጠፈር ክትበጽሕ 
ኣርባዕተ ሰዓታት ይወስድ። እዚ መደበር 
ኣብ 2000 ዓ.ም እዩ ንመጀመርያ እዋን 

ብክልተ ሩስያውያንን ሓደ ኣመሪካዊን 
ጠፈርተኛታት ተበጺሑ። ክሳብ 2024 
ከኣ ካብ 22 ሃገራት ዝተዋጽኡ 279 
ውልቀ-ሰባት በብእዋኑ ናብ’ዚ መደበር 
ጠፈር ክበጽሑ ክኢሎም ኣለዉ።
ኣብ’ዚ መደበር ጠፈር፡ ኣብ ሓደ 

እዋን ሸውዓተ ሰባት ክነብሩ ዝፍቀድ 
ኮይኑ፡ ንሽዱሽተ ኣዋርሕ ድማ 
ይጸንሑ። ኣብ’ዚ ናይ ጻንሖት ግዜኦም፡ 
ነቲ ብዘይምህላው ስሕበት ኣብ 
ኣዕጽምቶምን ጭዋዳታቶምን ዝፍጠር 
ጸገም ንምክልኻል መዓልታዊ ን2 
ሰዓታት ጽዑቕ ኣካላዊ ምንቅስቓስን 
ነብሰ ምክንኻንን ከምዘካይዱ ይግለጽ። 
እዞም ብምንስፋፍ ዕለታዊ ንጥፈታቶም 
ዘካይዱ ጠፈርተኛታትን በጻሕትን፡ 
ክድቅሱ ኣብ ዝደልዩሉ ግዜ፡ ገሊኦም 
ነብሶም ምስ መንደቕ ብምእሳር 

ኣብ ሓደ ቆይሞም ክድቅሱ ከለዉ፡ 
ገሊኦም’ውን ናጻ ኮይኖም እናኣንሳፈፉ 
ይድቅሱ።
ዓለምለኻዊ መደበር ጠፈር ኣብ 

ነፍሲ ወከፍ 90 ደቓይቕ ኣብ መሬት 
ዑደት ዘካይድ ኣንሳፋፊ ትሕተ ቅርጺ 
እዩ። ኣብ’ዚ መደበር ጠፈር ዝርከቡ 
ጠፈርተኛታት ከኣ ብሰንኪ ቅልጡፍ 
ሕንባበ ናይ’ዚ መደበር፡ ኣብ መዓልቲ 
16 ግዜ ጸሓይ ብራቕን ጸሓይ 

ዕራብን ይዕዘቡ። እዞም ጠፈርተኛታት 
ዘካይድዎ ምርምራት ቀንዲ ኣተኵሮኡ፡ 
ህይወታውያን ኣብ ጠፈር ብህይወት 
ክሰሩ ይኽእሉ’ዶ ኣይክእሉን ንዝብል 
ሕቶ ንምምላስ ዝዓለመ’ዩ። 
እዚ መደበር ጠፈር ዋላ ንኣዝዩ ነዊሕ 

ዓመታት ኣብ ስራሕ እንተዘይወዓለ፡ 
ኣብ 2031 ካብ ስራሕ ደው ብምባል 
ናብ ደቡባዊ ክፋል ሰላማዊ ውቅያኖስ 
ክወድቕ ምዃኑ እዩ ዝሕበር ዘሎ። 
እዚ ነዚ መደበር ጠፈር ናብ መሬት 
ናይ ምምጻእ መስርሕ፡ ብሓገዝ 
ዋንነት ኣመሪካዊ ኤሎን ማስክ ዝኾነ 
ኩባንያ ‘ስፐይስ-ኤክስ’ ክካየድ ምዃኑ 
ይሕበር። ኩባንያ ‘ስፐይስ-ኤክስ’፡ 
ነዚ ዕማም ንምስልሳል፡ ምስ መደበር 
ምርምር ጠፈር ኣመሪካ - ናሳ ናይ 
843 ሚልዮን ዶላር ውዕል ኣትዩ 
ይርከብ።

ጥቕስታት
• “ሕጉስ ናብራ ንምምራሕ ንእሽተይ ነገር እዩ ዘድሊ፡ ንሱ ድማ ኣብ ውሽጥኻ ዘሎ 

ኣተሓሳስባ እዩ” - ማርኩስ ኣረልዮስ - ማርኩስ ኣረልዮስ
• “ሂወት ነቲ ለባም ሕልሚ፡ ነቲ ዓሻ ጸወታ፡ ነቲ ሃብታም ኮሜዲ፡ ነቲ ድኻ ድማ 

ትራጀዲ እያ” - ሻሎም ኣሌኺም- ሻሎም ኣሌኺም
• “ሂወት ብዛዕባ ገዛእ ነብስኻ ምርካብ ዘይኮነ፡ ብዛዕባ ነብስኻ ምፍጣር እዩ” - ጆርጅ - ጆርጅ 

በርናርድ ሾውበርናርድ ሾው
• “ብኻልእ ሰብ ኣጸቢቕካ ክትፍቀር ሓይሊ ይህበካ፡ ንኻልእ ሰብ ኣጸቢቕካ ምፍቃር 

ከኣ ትብዓት ይህበካ” - ላ ኦጹ- ላ ኦጹ
• “ምስጢር ዓወት እትደልዮ ነገር ምፍጻም እዩ፡ ምስጢር ውድቀት ግን ንእትፍጽሞ 

ምፍታው እዩ” - ዘይተፈልጠ- ዘይተፈልጠ
• “ኣብ ናይ ገዛእ ርእስኻ ታሪኽ ጅግና ዅን” - ጆ ሮጋን - ጆ ሮጋን
• “ንታሕቲ ጥራይ ትጥምት እንተኾይንካ፡ ፈጺምካ ቀስተ ደመና ኣይክትርእይን 

ኢኻ” - ቻርሊ ቻፕሊን- ቻርሊ ቻፕሊን
• “ጎነጽ ዘይብሉ ለውጢ፡ ኣጽዋር ናይ’ቲ ሓያል ሰብ እዮም” - ማህተማ ጋንዲ- ማህተማ ጋንዲ

በርቂን ባህርያቱንክረምቲ ብማይ ዝተሰነየ ሓምላይ 
ጥሉል መሬት ዝረኣየሉ ተበሃጊ ወቕቲ 
እዩ። ኣብ’ዚ ግዜ እዚ ተመሃራይ 
ዓመታዊ ትምህርቱ ዛዚሙ የዕርፍ፡ 
ሓረስታይ ከኣ ዕርፉ ኣልዒሉ ናብ 
ግራቱ ይግስግስ። በርቂ ከኣ ካብ’ቶም 

ኣብ ክረምቲ ብተደጋጋሚ ዝርኣዩ 
ባህርያዊ ክስተታት ሓደ ኮይኑ፡ ከም 
ሰለምታ ዓይኒ ቅልጣፈ ዘለዎን ድሙቕ 
መስታ ዝወነነን እዩ። ሰብን እንስሳታትን 
ኣብ ዝነብሩሉ ከባቢ ምስ ዝዓልብ 
ድማ ሂወታውን ገንዘባውን ክሳራታት 
የስዕብ።
በርቂ ኣብ ክልተ ይኽፈል። እቲ 

ቀዳማይ ን80 ሚእታዊት ዝውክል 
ኮይኑ ኣብ መንጎ ደበናታት የጋጥም። 
እቲ ካልኣይ ዓይነት በርቂ ከኣ ነቲ 
ዝተረፈ 20 ሚእታዊት ዝውክል ኮይኑ 
ኣብ መንጎ ደበናን መሬትን የጋጥም። 

እዚ ዓይነት በርቂ ናብ መሬት ምስ 
ዝወድቕ ዝተፈላለዩ ሓደጋታት 
የኸትል። 
ክኢላታት ስነ-ክሊማ ከምዝሕብርዎ፡ 

በርቂ ክሳብ 300 ሚልዮን ቮልት 
ዝበጽሕ ብርታዐ ኣለዎ። እዚ ማለት 
ሓይሊ ናይ በርቂ 100 ሽሕ ዕጽፊ 
ካብ’ቲ ኣብ መዓልታዊ ሂወትና 

እንጥቀመሉ ሓይሊ ኤለክትሪክ እዩ። 
እዚ ከም ካልኣይ ዓይነት ተገሊጹ ዘሎ 
ናብ መሬት ዝወድቕ ዓይነት በርቂ ኣብ 
ክልተ ንኡሳን ክፋላት ይምቀል። 
ቀጥታዊ በርቂ፡- እዚ ዓይነት በርቂ ካብ 

ሰማይ ትኽ ኢሉ 
ናብ መሬት ዝወርድ 
ዓይነት በርቂ እዩ። 
ዘይቀጥታዊ በርቂ፡

- እዚ ዓይነት በርቂ 
ኣብ ክልተ ዝምቀል 
ኰይኑ፡ እቲ ቀዳማይ 
ምስ ነዋሕቲ ወይ 
ቆማታት ነገራት 
ማለት ከም ጎቦታት፡ 
ፓሎታት፡ ፓላሶታት 
ብምግጫው ኣንፈቱ 
ቀይሩ ዘጥቅዕ እዩ። 
እቲ ካልኣይ ዓይነት 
ዘይቀጥታዊ በርቂ 
ከኣ፡ ኣብ መሬት 
ዝሃረመ በርቂ ዋሕዚ 
ኤለክትሪክ ፈጢሩ 
ከስፋሕፍሕ ከሎ እዩ። 

ኣብ መሬት ዝዓለበ በርቂ ኤለክትሪካዊ 
ሓይሉ ክሳብ 31 ሜትሮ ይዝርጋሕ። 
ብመሰረት ዝተኻየዱ መጽናዕትታት፡ 

99.6 ሚእታዊት ካብ ብርቱዕ ዝናባት 
በርቂ የኸትሉ። ይኹን’ምበር ዝናብ 

ጥራይ ኣይኮነን በርቂ ዝፈጥር። 90 
ሚእታዊት ካብ ብርቱዕ ንፋሳት፡ 94 
ሚእታዊት ካብ ብርቱዕ ህቦብላታት 
በርቂ ከምዘስዕቡ እዩ ብክኢላታት ስነ-
ክሊማ ዝሕበር። 
ሓደ ሰብ ብበርቂ ምስ ዝህረም፡ 

ኤለክትሪካዊ ዋሕዚ ናብ ምሉእ 
ኣካላቱ ንክበጽሕ 3 ሚሊ-ካልኢት 
ጥራይ ይወስድ። እዚ ከኣ ሓደ ሰብ 
ብበርቂ ክህረምን ሽዑ ንሽዑ ሃለዋቱ 
ኣጥፊኡ ክወድቕን ብሓንሳብ እዩ 
ማለት እዩ። ዓመታዊ 2 ሽሕ ሰባት 
ብበርቂ ተሃሪሞም ይሞቱ። ካብ ብበርቂ 
ዝተሃርሙ 10 ሰባት፡ እቶም ትሽዓተ 
ብህይወት ይሰሩ። እዞም ብህይወት 
ዝሰረሩ ዕድለኛታት ሰባት ግን ንሓጺርን 
ንነዊሕን ዝጸንሑ ጸገማት ከምዝቃልዑ 
እዩ ዝንገር። ንሓጺር እዋናት ዝጸንሑ 
ጸገማት ከም ምጥፋእ ሃለዋት፡ ናይ 
ምስማዕ ጸገም፡ ምንዳድ ሳልሳይ ቀጸላ 
ቆርበት፡ ናይ ምዝካር ጸገም፡ ምንፍርፋር፡ 
ምልማስ መሓውራት፡ ጭጭታ እዝኒን 
ሕማም ርእስን ከስዕብ ይኽእል። 
ንነዊሕ ግዜያት ወይ ንሓዋሩ ዝጸንሑ 

ጸገማት ከም ጸገማት ልቢ፡ ናይ ባህሪ 
ምቅይያር፡ ጭንቀት፡ ዑረት፡ ናይ 
ምስማዕ ጸገም፡ ምልማስ መሓውራትን 
ምድንዛዝን ክጥቀሱ ይኽእሉ። 
መጥቃዕቲ በርቂ ኣብ ውሽጢ ኣካላት 
ተሓጺሩ ዝተርፍ ኣይኮነን። ብበርቂ 

ንኣፍልጦንኣፍልጦንኣፍልጦንኣፍልጦ
  ዮርዳኖስ ጸጋይ    ዮርዳኖስ ጸጋይ  

ሎሚ ኣብ ERI-TV 
ሰዓት          መደብ

12፡00 ሃገራዊ መዝሙር
12፡02 መቓልሕ መንእሰያት
12፡30 ዜና ትግርኛ
12፡50 ዜና ስፖርት
12፡55 ካብ ዞባታት
13፡30 ዜና ዓረብ
13፡45 ሄሎ ደባይዋ
15፡30 ዓለም ስነ ጥበብ
16፡20 ሞዛይክ 1ይክፋል
17፡00 ዜና ትግርኛ 
17፡15 ቆላሕታ
17፡30 ዜና ዓረብ
17፡45 ሞዛይክ 2ይክፋል
19፡25 እትመት
20፡00 ዜናትግረ
20፡15 ቴራብ   
21፡00 ዜና ትግርኛ
21፡25 ትዕዝብቲ ብዛዕባ                                                                                                                                             
         ተኸታታሊት ፊልም                                                                                                                                              
         ዋልታ ሓርማዝ
22፡00 ዜና ዓረብ
22፡15 ኣብነታዊ መንእሰይ 
22፡30 ዜና እንግሊዝ
22፡40 እንዳ ዝማም

ዝተሃርመ ሰብ፡ ክዳኑ፡ ሳእኑ ምስኡ 
ዝጸንሐ ንብረታትን ክሓርር፡ ክቕደድን 
ክጨባበጥን ይኽእል። ብበርቂ ዝተሃርመ 
ሰብ መጀመርያ እዝኑ፡ ዓይኑን ኣፉን 
ይጥቃዕ። 
በርቂ ነቲ ሓንሳእ ዝወቕዖ ቦታ ካልኣይ 

ግዜ ናይ ዘይምጥቃዕ ባህሪ ኣለዎ 
ዝበሃል ብሂል ግጉይ ምዃኑ ይሕበር። 
ምኽንያቱ፡ በርቂ ከም ሰብ፡ ‘ኣብዚ በጺሐ 
ነይረ፡ ኣብ’ዚ ኣይበጻሕኩን’ እናበለ 
ብመደብ ዝንቀሳቐስ ኣይኮነን። እዚ 
ኣብ ዝኾነ ቦታ ኣብ ዝኾነ እዋን ናይ 
ምጥቃዕ ባህሪ ዘለዎ ባህርያዊ ሓይሊ፡ 
ነቲ ኣብ ቬነዝዌላ ዝርከብ ‘ማራኪቦስ’ 
ተባሂሉ ዝፍለጥ ቦታ፡ ኣብ ዓመት 300 
ግዜ የጥቅዖ። ትካል ምርምር ጠፈር 
ኣመሪካ - ናሳ ነዚ ኣመልኪቱ ኣብ 
ዘካየዶ መጽናዕቲ፡ ቬነዝዌላ፡ ኮሎምብያ፡ 
ዲ.ሪ.ኮንጎ፡ ፓኪስታን፡ ማእከላይ ኣፍሪቃን 
ኣብ ቅናት ምድሪ ዝርከባ ሃገራት እተን 
ብብዝሒ ብበርቂ ዝጥቅዓ ክፋላት ዓለም 
ምዃነን ሓቢሩ።



ሓዳስ   ኤርትራ

ምልክታምልክታምልክታምልክታምልክታምልክታምልክታምልክታ
6 መስከረም 2024 - ገጽ 6 መበል 34 ዓመት ቁ.5

ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

1ይ ቤት-ፍርዲ ኣስመራ

ኢያሱ ኣስረስ ጊላዝጊ፡ ኣደይ ሃንሱ በርሀ 
መንግስቱ  ስለዝዓረፈት፡ ኣነ ምስ 3 
ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን10/10/24 
ኣብ ቤ/ፍ ይቕረብ።

1ይ ቤት-ፍርዲ እምባደርሆ

ኢያሱ ተስፋይ ሰለሙን፡ ኣደይ ኣልጋነሽ 
ፍስሃየ ገብረየሱስ ስለዝዓረፈት፡ ኣነ ምስ 2 
ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን2/10/24 
ኣብ ቤ/ፍ ይቕረብ።

1ይ ቤት-ፍርዲ መንደፈራ

ሰነድ ኣብርሃም ተስፋማርያም ምባል 
ተሪፉ፡ ዳናይት ኣብርሃም ተስፋማርያም 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን3/10/24 ኣብ ቤ/ፍ 
ይቕረብ።

ብስም ኣስመረት ገብራይ ተስፋይ ኣብ ዓዲ/ከባቢ ጻ/ክርስትያን ብመወከሲ ቁጽሪ 
427 ቁጽሪ ምስክር ወረቐት 9538 ሎከሽንን ፕሎት 36 ፓርሰል B ንመንበሪ 
መዓላ ዝተዓደልክዎ ምስክር ወረቐት ስለዝጠፍኣኒ፡ ዝረኸበ ወይ ብዕዳ ሒዘዮ 
ዝብል እንተሎ፡ ብቑጽሪ ስልኪ 07215241 ክሕብረኒ። እንተዘይኮይኑ ግን 
መተካእትኡ ንዝምልከቶ ኣካል ክሓትት ምዃነይ እሕብር።

ኣስመረት ገብራይ ተስፋይ

ንኻልኣይ ግዜ ዝወጽአ ምልክታ ጨረታ 

ኮለጅ ስነ-ፍልጠት ማይ ነፍሒ፡ ነዞም ኣብ ታሕቲ ተጠቒሶም ዘለዉ ኣገልግሎታት ዝህቡ ንኽልተ ዓመት ኣወዳዲሩ ከካሪ 
ስለዝደለየ፣ ግዱሳት ተጫረትቲ ይዕድም።
1. ድኳን
2. እንዳ ፎቶ ኮፒ (ስቴሽነሪ) 
3. ተረፍ መግቢ ተማሃሮ (ማኛ) ዝወስዱ 
ተጫረትቲ ከማልእዎ ዘለዎም ረቛሒታት፡
1. ንመኽበሪ ጨረታ ዝኸውን 50,000 ናቕፋ ንድኳን፡ 20,000 ናቕፋ እንዳ ፎቶ ኮፒ ከምኡ’ውን 40,000 ንተረፍ መግቢ 
(ማኛ) ብC.p.O የትሕዝ።
2. ቅዳሕ ናይ 2019 ዝተሓደሰ ፍቓድ ንግድን ክሊራንስ ናይ 2023 ከምኡ’ውን ቅዳሕ መንነት የቕርብ። ብተወሳኺ እቲ 
ናይ ንግዲ ፍቓድ ነቲ ትካል ዝገልጽ (ተመሳሳሊ ምስቲ ትካል) ክኸውን ኣለዎ።
3 ተጫረትቲ ዘይምለስ 100 ናቕፋ ብምኽፋል ሰነድ ጨረታ ካብ ኮለጅ ይወስዱ።
4. ጨረታ ኣብ ጋዜጣ ካብ ዝወጻሉ ዕለት ጀሚሩ ንተኸታተልቲ 10 መዓልታት ክፉት ኮይኑ፡ ንጽባሒቱ ኣብ ናይ ስራሕ 
መዓልቲ ሰዓት 10፡00 ቅ/ቀ ተጫረትቲ ወይ ሕጋውያን ወከልቶም ኣብ ዝተረኸቡሉ ሳንዱቕ ጨረታ ይኽፈት። 
ንተወሳኺ ሓበሬታ ኣብ ኣሃዱ ዕድጊ ኮለጅ ስነ-ፍልጠት ማይ ነፍሒ ቁ/ገ 7 G 12 ብምምጻእ ወይ ብቁ/ስልኪ 
08204288/08204281 ብምድዋል ምውካስ ይከኣል፡ 
ትካልና ዝሓሸ ኣማራጺ እንተረኺቡ፡ ብኸፊል ወይ ብምሉእ ጨረታ ናይ ምስራዝ መሰሉ ዝተሓለወ እዩ። 

ኮለጅ ስነ-ፍልጠት ማይ ነፍሒ

 ኣነ ልኡላ ዝተበሃልኩ፡ ነቲ ኣብ ዞባ ማእከል ኣስመራ፡ ን/ዞባ ማእከል ከተማ፡ ጎደና መንደፈራ ዝርከብ፡ ብመለለዪ ገዛ ASD00048185 
ብኣድራሻ ካርታ 1A176/53/C1 ዝፍለጥ ኣብ ቤ/ጽ ካዳስተር ብቁጽሪ ንብረት 1BRAM019155 ብስም ነፍ/ሄር ገብረትንሳኤ 
ኣስገዶም ዝተመዝገበ ዘይንቀሳቐስ ንብረት ብመሸጣ ስለ ዝዓደግክዎ’ሞ ስም ዋንነት ናብ ስመይ ከመሓላልፍ ስለዝደለኹ፣ 
ዝቃወም እንተሎ፡ ኣብ ጋዜጣ ሓዳስ ኤርትራ ካብ ዝወጽኣሉ ዕለት ጀሚሩ ኣብ ውሽጢ 30 መዓልታት፡ ሕጊ ብዝእዝዞ መሰረት 
ካብ ዝምልከቶ ቤት ፍርዲ ናይ መኣገዲ ትእዛዝ ወይ ናይ መወዳእታ ውሳነ ሒዙ ናብ ቤ/ጽ ፓብሊክ ኖታሪን ቤ/ጽ ካዳስተርን 
የቕርብ። እንተዘይኮይኑ ግን ዝቃወም ኣካል ከምዘየለ ተቖጺሩ ሕጋዊ ምትሕልላፍ ስም ክፍጽም ምዃነይ አፍልጥ። 

ልኡል መስፍን ምራጭ 

ኣቶ ሚኪኤል ዓንደማርያም ገብረገርግሽ፡ ዝተፈቕደሎም ናይ ምጥሓንን 
ምዕሻግን ጨው ንግዳዊ ትካሎም ‘’ሓርሲለ ምጥሓንን ምዕሻግን ጨው’’ 
(HARSILE SALT GRINDING & PACKING ) ተባሂሉ ክስየመሎም 
ስለዝሓተቱ፡ እዚ ናይ ንግዲ ስም ቅድሚ ምምዝጋብና ዝቃወም ኣካል እንተሎ፡ 
ኣብ ውሽጢ ሓደ ወርሒ ካብ ሕጋዊ ቤት-ፍርዲ መአገዲ የቕርብ። እንተዘይኮይኑ፡ 
ዝቃወም ኣካል ከምዘየለ ተቖጺሩ እዚ ናይ ንግዲ ስም ከም እንምዝግቦ ነፍልጥ።

ክፍሊ ውሽጣዊ ንግዲ

ኣብ ዞባ ማእከል፡ ከተማ ኣስመራ፡ ዞባ 07 ምም/10 ጎደና ዓ፡ ቁ.ገዛ 20 ቁ.ሎታ 
41 ቁ.ፓርቸላ 4/1 ስፍሓት መሬት 54 ት.ሜ ብዝሒ ክፍልታት ቀንዲ 2 
ሓገዝቲ ክፍልታት 2 ዘጠቓለለ ምስክር ቁ.116422 መወከሲ ቁ.105260 
ኣብ ኮምሽን ኣባይቲ ብስም ወላዲተይ ነፍ/ ሃይማኖት ሰመረ ካሳ ተመዝጊቡ 
ዝርከብ ብውርሲ ዝረኸብክዎ ዘይቀሳቐስ ንብረት ገዛ፡ ናብ ስመይ ከመሓላልፎ 
ስለዝደለኹ፡ ዝቃወም እንተሎ፡ ኣብ ውሽጢ ሓደ ወርሒ፡ ሕጊ ብዝእዝዞ መሰረት 
ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ መወዳእታ ውሳነ 
(ይግባይ ተባሂሉ እንተኾይኑ) ሒዙ ናብ ቤት ጽሕፈት ፓብሊክ ኖታርን ቤ/ጽ 
ካዳስተርን የቕርብ። እንተዘየለ፡ ስም ናይ ምትሕልላፍ መስርሕ ከምዝፍጽም 
አፍልጥ።

ኣመልካቲት ሳባ ኣስካለ ገብሪሂወት

ምስጋና 

ብሃንደበታዊ ሞት ክቡር ብዓል ቤተይ ፎቶ 
ሰለሙን ርእሶም ዝተሰመዓና መሪር ሓዘን 
እናገለጽና፣ ኣብ ዝዓረፈሉ ሃገረ ነርወይ ኮነ 
ኣብ ገዛና ከተማ ኣስመራ ብምምልላስን፡ ካብ 
ውሽጢ ሃገርን ወጻእን ቴሌፎን ብምድዋልን 
ናይ ሓዘንና ተኻፈልቲ ምዃንኩም 
ብምግላጽ ዘጸናናዕኩምና ፈተውትን 
ቤተሰብን መራሕቲ ሃይማኖትን የቐንየልና 
ሕሰም ኣይትርከቡ እናበልና ሓዘንና 
ከምዝዓጸና ብኣኽብሮት ንገልጽ።

ብዓልቲ-ቤቱ ወ/ሮ ሰውራ ኮኾብ 
ምስ ደቁን ምሉኣት ስድራቤት ነፍ. ሰለሙን ርእሶም

ምስጋና 

ብዕረፍቲ ሓብትናን ወላዲትናን ገነት ገዛሄይ 
ወልደማርያም ዝተሰመዓና መሪር ሓዘን 
እናገለጽና፣ ኣብ መካነ መቓብር ጸጸራት 
ዘቃበርኩምናን ብኣካል ገዛ ተመላሊስኩምን 
ካብ ውሽጥን ወጻእን ደዊልኩምን 
ዘጸናናዕኩምናን ክቡራት ካህናትን 
መሓዙታን ሕሰም ኣይትርከቡ እናበልና 
ሓዘንና ንዓጹ።

ምሉኣት ስድራ-ቤት

ምስጋና 

ብመስዋእቲ ዘፍቅሮ ብዓል-ቤተይ ተጋ/ 
ምነሊኪ ተስፋይ ከፈይ ዝተሰመዓና 
መሪር ሓዘን እናገለጽና፣ ኣብ ግዜ 
ሕማሙ ዝደገፍኩምና ከምኡ’ውን ኣብ 
መቓብር ሓርበኛታት ዘቃበርኩምና፡ 
ገዛና ብምምልላስን ካብ ውሽጥን ወጻእን 
ብቴሌፎንን ዘጸናናዕኩምና ቤተሰብ ፈተውቲ፡ 
መሳርሕቱን ቤተክርስትያን ቅዱስ ግዮርጊስ 
ቲራቮሎን የቐንየልና ሕሰም ኣይትርከቡ 
እናበልና ሓዘንና ንዓጹ።

ብዓልቲ-ቤቱ ወ/ሮ ኣመተ ዘርኣጽዮን 
ምስ ምሉኣተ ስድራ-ቤት

ኣመልካቲት ወ/ሮ ምሕረት ገብረሂወት ተማኑ፡ ኣብ ዞባ ማእከል ን/ዞባ 4ተ ኣስመራ ከባቢ መደበር ዝርከብ ኣብ ፕሎት 17 
ፓርሰል E6 ዚፕ ኮድ 1A138 ጎደና 138-1 ቁ.ገዛ 23 ዓይነት ተራ ገዛ መዓላ ህንጻ መንበሪ ስፍሓት መሬት 61.92 ስፍሓት 
ህንጻ 41.76 ዝኾነ፡ መለለይ ንብረት ምም/ ASD00009500 ዝተመዝገበ፡ ብዝሒ ክፍልታት 2 ክፍሊ 1 ክሽነ/መጎጎ 1ዓይኒ 
ምድሪ ዘጠቓለለ፡ ብቁ.ንብረት 1BRASM005949/0 ብዕለት 06/06/2024 ዓ.ም ብምኒስትሪ መሬት ማይን ኣከባብን ቤ/ጽ 
ካዳካስተር ዋንነት ወ/ሮ ኣለም ፍስሓ ጸጋይ ዝተረጋገጸ ገዛ ስለዝዓደክዎ’ሞ ዋንነት ካብ ስም ሸያጢት ናብ ስመይ ክመሓላለፍ 
ስለዝደለኹ፣ ዝቃወም እንተሎ፡ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ 
ትእዛዝ ወይ ናይ መወዳእታ ውሳነ ሒዙ ናብ ቤትጽሕፈት ፓፕሊክ ኖታሪን ቤ/ጽ ሃገራዊ ካዳስተርን ይቕረብ። ተቓውሞ 
እንተዘይቀሪቡ ግን ኦርጅናል ሰነዳትና ብምቕራብ ስም ምትሕልላፍ ክፍጸም ምዃነይ እሕብር።

ወ/ሮ ምሕረት ገብረሂወት ተማኑ

ኣብ ከተማ ኣስመራ ን/ዞባ ሰምበል ከባቢ ዒላጎሎም ፕሎት 113 ፓርሰል I ዚፕ 
ኮድ 1A867 ጎደና 867-436 ዓይነት ቪላ ዝኾነ ኣብ ቤ/ጽ/ ካዳስተር ብቁ.ንብረት 
1BRASM015566/0 ብስም መስፍን ሃይለ ከፈይ ናይ ዝተመዝገበ ምስክር ዋንነት 
ገዛ ስለዝጠፈኣኒ፡ ዝረኸቦ ወይ ብዕዳ ሒዘዮ ዝብል እንተሃዩ፡ ኣብ ውሽጢ 30 
መዓልታት ብቑጽሪ ቴሌፎን 07174192 ክሕብረኒ፡ እንተዘይ ኮይኑ መተካእታ 
ክሓትት ምዃነይ እሕብር።

ኣቶ መስፍን ሃይለ ከፈይ



ሓዳስ   ኤርትራ 6 መስከረም 2024 - ገጽ 7 መበል 34 ዓመት ቁ.5

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ውድድር “ግራስ ሩት” ብናይ ኣውዲቕካ 
ምሕላፍ ግጥማት ቀጺሉ

ክረምታዊ ውድድር ግራስ ሩት ኵዕሶ 
እግሪ ዞባ ማእከል፡ ብሰሉስን ትማሊ ሓሙስን 
ናይ ኣውዲቕካ ምሕላፍ ግጥማት ኣካዪዱ።
  በዚ መሰረት፡ ኣብ ትሕቲ 13 ዓመት 

ደቂ ተባዕትዮ፡ ገጀረት ንገዛ ባንዳ 3ብ0፡ 
ጸጸራት ንጋላነፍሒ 2ብ0፡ ዕዳጋ ሓሙስ 
ንኣባሻውል 1ብ0 ክስዕረአን እንከለዋ፡ 
ጎዳይፍ ብፍጹም ቅላዕ ንማይ ተመናይ 
5ብ4 ኣሰኒፋታ። በዚ ከኣ ጎዳይፍ፡ ዕዳጋ 
ሓሙስ፡ ገጀረትን ጸጸራትን ናብ ፍርቂ 
ፍጻመ ሓሊፈን።
  ኣብ ናይ ትሕቲ 15 ዓመት፡ ኣኽርያ 

ንኣባሻውል 5ብ0፡ ጎዳይፍ ንማይ ተመናይ 
4ብ1፡ ፓራዲዞ ንበሪኽ 5ብ0፡ ገዛ ባንዳ ከኣ 
ነታ ኣብ ምዱብ ግዜ 2ብ2 ዝተፈላለያታ 
ጸጸራት ብፍጹም ቅላዕ 3ብ2 ስዒራታ። 

ዝተዓወታ ጋንታታት ድማ፡ ናብ ፍርቂ 
ፍጻመ ሓሊፈን።
  ብዘይካ’ዚ፡ ናይ ትሕቲ 17 ዓመት፡ 

ቲራቮሎ ንገዛ ባንዳ 3ብ2፡ ዕዳጋ ሓሙስ 
ንማእከል ከተማ 1ብ0፡ ሰምበል ንሰረጀቓ 
3ብ1፡ ፓራዲዞ ድማ ምስ ገጀረት 2ብ2 
ድሕሪ ምፍልላያ፡ ብፍጹም ቅላዕ 3ብ2 
ስዒራ ናብ ፍርቂ ፍጻመ ሓሊፋ። 
  እዚ ከምዚ’ሉ እንከሎ፡ ሓሙሽተ 

ጋንታታት ትሕቲ 17 ዓመት ደቂ ኣንስትዮ 
ኣብ ዘካየዳኦ ናይ ዙርያ ጸወታ፡ ሰሉስን 
ረቡዕን ቀጺሉ። ዕዳጋ ሓሙስ ንገጀረት 
1ብ0፡ በሪኽ ምስ ኣኽርያ 0ብ0፡ ፓራዲዞ 
ንገጀረት 3ብ0፡ ዕዳጋ ሓሙስን ኣኽርያን 
1ብ1 ብዝኾነ ውጽኢት ከምዝተፈላለያ፡ 
ህዝባዊ ርክባት ናይ’ቲ ውድድር ሓቢራ።

ውድድር  ክፍልታት  ሚኒስትሪ  ምክልኻል  ቀጺሉውድድር  ክፍልታት  ሚኒስትሪ  ምክልኻል  ቀጺሉ
ስፖርታዊ ውድድር ክፍልታት ሚኒስትሪ ምክልኻል፡ ብቕድሚ ትማሊ ረቡዕ ብኵዕሶ 

መርበብን ብኵዕሶ እግርን ቀጺሉ።
  ኣብ ሰዓታት ቅድሚ ቀትሪ ኣብ መዓስከር ደንደን (ቦውሊን) ኣብ ዝተኻየደ ጸወታ ኵዕሶ 

መርበብ ደቂ ተባዕትዮ፡ ሳቡር ንዓራግ፡ ኣባሓኒ ንሓሊበት ብተመሳሳሊ 3ብ0 ስዒረናአን።
  ኣብ ሰዓታት ድሕሪ ቀትሪ ኣብ ዝተኻየደ ግጥም ኵዕሶ እግሪ ደቂ ኣንስትዮ፡ ሳቡርን 

ዓራግን 0ብ0 ክፈላለያ እንከለዋ፡ ሓሊበት ከኣ ቅድሚ ዕረፍቲ ካብ ሉልያ የውሃንስ ብዝረኸበታ 
እንኮ ሸቶ ንኣባሓኒ 1ብ0 ከምዝሰዓረታ፡ ናይቲ ውድድር ሓበሬታ የረድእ።

ባሎን ድ’ኦር፡ ሓጺር ዝርዝር 30 ሕጹያት ተጻወትቲ ዘርጊሓ
ድሕሪ 2003 ሮናልዶ ኮነ መሲ ዘይብሉ . . .ድሕሪ 2003 ሮናልዶ ኮነ መሲ ዘይብሉ . . .

ዝያዳ ተባሃጊ ውልቃዊ ሽልማት ዝኾነ 
ባሎን ድ’ኦር፡ ናይ 2024 ሓጺር ዝርዝር 30 
ሕጹያት ተጻወትቲ ዘርጊሑ።
  ኣብዚ ሽልማት፡ ሽዱሽተ እንግሊዛውያን 

ተጻወትቲ - ሃሪ ኬን (ክለብ ባየር ሙኒክ)፡ ጁድ 
በሊንግሃም (ሪያል ማድሪድ)፡ ፊል ፎደን (ማን 
ሲቲ)፡ ደክላን ራይስን ቡካዮ ሳካን (ኣርሰናል) 
ኮል ፓልመር (ቸልሲ) ተኻቲቶም ኣለዉ። 
  ብሓፈሻ ካብ ፕሪመር ሊግ 10 ተጻወትቲ 

ክምረጹ እንከለዉ፡ እቶም ሸሞንተ ካብ 
ክለባት ማን ሲቲን ኣርሰናልን እዮም። ሩበን 
ዲያዝ፡ ኢርሊን ሃላንድን ሮድሪን፡ ምስ 
ፎደን ዝተመርጹ ተጻወትቲ ሲቲ እዮም። 
ኦዲጋርድን ሳሊባን ምስ ሳካን ራይስን ካብ 
ኣርሰናል እዮም። ሓላዊ ልዳት ኣስቶን ቪላ 
ኢሚልያኖ ማርቲነዝ፡ ፓልመር ወሲኽካ ከኣ፡ 
10 ተጻወትቲ ፕሪመር ሊግ ይኾኑ። ካብተን 
ዝዓበያ ክለባት እዚ ሊግ ዝኾና ሊቨርፑልን ማን 
ዩናይትድን፡ ዝኾነ ተጻዋታይ ኣይተመርጸን። 
  እስጳኛ፡ ብደረጃ ሃገርን ክለብን ኣብ ዓመት’ዚ 

ማለት 2024 ጸብለል ኢላ እያ። ብሃገር ዋንጫ 
ኤውሮጳ 2024 ክትዓትር እንከላ፡ ብክለብ 
ደረጃ ከኣ፡ ሪያል ማድሪድ፡ ሻምፕዮንስ ሊግ 
ብምልዓላ ዓንቲራ ወጺኣ እያ። በዚ ከኣ፡ ካብ 
ክልተአን ብርክት ዝበሉ ተጻወትቲ ክምረጹ 
ግድን እዩ። ካብ ማድሪድ፡ ኣንቶኒዮ ሩዲገር፡ 
ፈደ ቫልቫርደ፡ እስጳኛዊ ዳኒ ካርቫሃል፡ ቶኒ 
ክሩስ፡ ቪንስየስ ጁንየር፡ ምስ እንግሊዝ ኣብ 
ፍጻመ ጸወታ ዩሮ 2024 በጺሑ ብእስጳኛ 
ዝተሳዕረ - በሊንግሃም፣ ብደረጃ እስዓኛ ከኣ፡ 
ያማል (ክለብ ባርሴሎና)፡ ሮድሪ (ምስ ክለቡ 
ዕዉት ፕሪመር ሊግ)፡ ኣብዛ ክረምቲ ናብ ባርሳ 
ዝተጸምበረ ዳኒ ኦልሞ፡ ኣሊሃንድሮ ግሪማልዶ 
(ባየር ለቨርኩሰን)፡ ኒኮ ዊልያምስ (ኣትለቲኮ 
ቢልባኦ) ተመሪጾም ኣለዉ።
  ብዘይካኦም፡ ስዊዘርላንዳዊ ግራንት 

ዣካን ጀርመናዊ ፍሎሪያን ዊርትዝን (ካብ 
ባየር ለቨርኩሰን)፡ ኣብዛ ክረምቲ ናብ ሪያል 
ማድሪድ ዝተጸምበረ ከይላን ምባፐ፡ ኣርተም 
ዶቭብይክ (ዩክረይንን ክለብ ሮማን)፡ ማት 
ሁመልስ (ጀርመን)፡ ቪቲንያ (ፖርቱጋልን 
ክለብ ፒኤስጂን)፡ ቱርካዊ ሃካን ካልሃናጉሉን 
ኣርጀንቲናዊ ላውታሮ ማርቲነዝን ካብ 
ኢንተር ሚላን፡ ናይጀሪያዊ ኣደሞላ ሉክማን 
ካብ ኣታላንታ እዮም። 
  ኣብዛ ዓመት መጸ ድሕሪ እትገብሮ 

ምርጫን ምዕዳል ሽልማትን ኣዛራቢት ካብ 
ምዃን ዓዲ ውዒላ ዘይትፈልጥ ሽልማት፡ ሞ 
ሳላሕ ዘይምምራጹ ንገለ ወገናት ቂር ኢልዎም 
ይርከብ። ሊቨርፑል፡ ዝሓለፈ ዓመት ዋንጫ 
ካራባኦ ካፕ ከተልዕል ዝሓገዛ ሳላሕ፡ ኣብ ኩሉ 
ውድድር 25 ሸቶታትን 14 ቀረብን ብምግባር 
ብውልቁ ዕውትቲ ክትበሃል እንትኽእል 
ወቕቲ ከምዘሕለፈ ይግለጽ። ብዘይካ’ዚ፡ 
‘ብራዚላዊ ኣጥቃዓይ ሪያል ማድሪድ ሮድሪጎ’ 

ክምረጽ ነይሩዎ ዝብሉ 
ወገናትውን ኣለዉ።
  በዚ ኮይኑ በቲ፡ 

እዛ ናይ ሎሚ ዓመት 
ሽልማት፡ ድሕሪ 2003 
ንፈለማ ግዜ ክሪስቲያኖ 
ሮናልዶ ኮነ ሊዮነል 
መሲ ኣብ ሓጺር ዝርዝር 
ዘይብላ ቀዳመይቲ 
ዓመት ኮይና ኣላ። መሲ፡ 
ሸሞንተ ግዜ ነዛ ህብብቲ 
ሽልማት ብምልዓል 
ኣብ ቅድሚት ክስራዕ 
እንከሎ፡ ሮናልዶ፡ 
ብሓሙሽተ ይስዕቦ። 
ብዘይካ’ዚ፡ ኣብ ስሩዕ 

ጸወታ ዘለዉ ናይ 2018 ዕዉት ሉካ 
ሞድሪች፡ ናይ 2022 ዕዉት ካሪም በንዘማ 
ብዘይምምራጾም፡ እቲ ሎሚ ዓመት ዝዕወት፡ 
ሓዲሽ ዕዉት (ንፋልማይ ግዜኡ ዝዕወት) 
ተጻዋታይ እዩ ክኸውን።
  ካብ ነፍሲ ወከፍ እተን ኣብ ደረጃ ፊፋ 

ዝበለጻ 100 ሃገራት ዝመጽኡ ጋዜጠኛታት 
ብዝህብዎ ድምጺ እትዕደል እዛ ሽልማት፡ 
28 ጥቅምቲ ኣብ ፓሪስ - ዕዉት ክትነግር 
እያ። ዝበለጸ ኣሰልጣኒ፡ ሓላዊ ልዳት፡ ዝበለጸ 
መንእሰይ ተጻዋታይ፡ ከምኡ’ውን ናይ ደቂ 
ኣንስትዮ ኣብታ ዕለት ክወሃብ እዩ።

ኤርትራ - ኣብ ሻምፕዮን ዓለም ክትሳተፍ እያሃገራዊት ጋንታ ቅድድም ብሽክለታ 
ኤርትራ፡ ካብ 22 ክሳብ 29 መስከረም 
ኣብ ስዊዘርላንድ ኣብ ዝካየድ መበል 91 
ሻምፕዮን ዓለም፡ ብኣርባዕተ ምድባት 
ክትሳተፍ ምዃና፡ ሃገራዊ ፈደረሽን 
ቅድድም ብሽክለታ ሓቢሩ።
  ብደረጃ ኣፍሪቃ ኣዋህሊላቶ ብዘላ ነጥቢ 

ዛጊት መሪሕነታ ኣደልዲላ ዘላ ኤርትራ፡ 
ኣብ ናይ ዓበይቲ ብሽዱሽተ ተቐዳደምቲ 
ክትውከል እያ። ኦሎምፒካውያን 
ተቐዳደምቲ መርሃዊ ቅዱስ፡ ኣማኑኤል 
ገብረእግዚኣብሄርን ቢንያም ግርማይን፡ 
ከምኡ’ውን ሄኖክ ምሉእብርሃን፡ ናትናኤል 
ተስፋጼንን መትከል እዮብን ተመሪጾም 
ኣለዉ። 
  ይዅን’ምበር፡ መርሃዊ፡ ኣብ ሓሙሸይቲ 

መድረኽ ዙር ሃይናን ብሰንኪ ዘጋጠሞ 
መጉዳእቲ፡ ኣብዚ ውድድር ከምዘይሳተፍ፡ 
ኣሰልጣኒ ናይ’ዛ ጋንታ ሳምሶን ሰለሙን 
ሓቢሩ። ኣብዚ እዋን ኣብ ቻይና ኣብ 

ቅንጥብጣብቅንጥብጣብ
* ኣብዛ ክረምቲ ካብ ማን ዩናይትድ ድሕሪ 

ምውጽኡ ዛጊት ውዕል ኣልቦ ተጻዋታይ ኮይኑ 
ዘሎ ኣንቶንዮ ማርሻል፡ ካብ ብራዚላዊት ክለብ 
ፍላሚንጎ ሕቶ ቀሪቡሉ።
  እዛ ጋንታ፡ ኣጥቃዓያ ፐድሮ ድሕሪ 

ዘጋጠሞ መጉዳእቲ እያ፡ ነዚ ፈረንሳዊ 
ንምፍራም ጠለብ ኣቕሪባትሉ ዘላ።
  ብዘይካ ፍላሚንጎ፡ ግሪኻዊት ክለብ 

አይ.ኢ.ክ ኣተንስ እውን፡ ንማርሻል ክብረ-
ወሰን ምስግጋር ተጻወትታ ብዝሰበረ መስርሕ 
ከተፈርሞ ድሌት ከምዘለዋ ይሕበር።
 * ዳይረክተር ስፖርት ክለብ ባየር ሙኒክ 

ዝኾነ ኢበርል፡ ተጻዋታዮም ጃማል ሚሲያላ ኣብ 
ሽልማት ባሎን ድ’ኦር ዘይምምራጹ ከምዘገረሞ 
ገሊጹ። ሙሲያላ፡ ዋላ’ኳ ክለቡ ሙኒክ ዝሓለፈ 
ወቕቲ ብዘይዋንጫ እንተዛዘመት፡ ንሱ ግና፡ 
ሓደ ካብቶም ብሉጽ ብቕዓት ዘንጸባረቑ 
ተጻወትቲ ምዃኑ ይእመን።

ውድድር ዝርከብ ዳዊት የማነ ከኣ፡ 
መተካእታኡ ኮይኑ ምህላዉ ወሲኹ 
ሓቢሩ። 
  ኣብ ናይ ትሕቲ 23 ዓመት፡ ሓሙሽተ 

ተቐዳደምቲ - ያፌት ሙልጌታ፡ ኣኽሊሉ 
ኣረፋይነ፡ ናሆም ዘርኣይ፡ መዋእል ግርማይን 
ዓወት ኣማንን ተመሪጾም ኣለዉ። ኣሰልጣኒ 
ናይ’ዛ ጋንታ፡ ሙሴ ኣስሄል እዩ። 
  ብዘይካ’ዚ፡ ካብ ዩሲኣይ ናይ ስልጠና 

ዕድል ረኺባ ኣብ ኤውሮጳ ኣብ ትምህርቲ 
ዘላ ቅሳነት ወልደሚካኤል፡ ኣብ ናይ ደቂ 
ኣንስትዮ ውድድር ማልያ ኤርትራ 
ክትለብስ እያ። ድሕረኣ ተመሳሳሊ ዕድል 
ዝረኸቡ ሻምፕዮን ኤርትራ ንኣሽቱ 
(ጁንየር) ተቐዳደምቲ 2024 ኤፍሬም 
ዘርአጋብርን ካልኣይ ዝወጸ መዋእል ጊላይን፡ 
ኣብቲ ዝወዳደሩሉ ዕድመ ክኣትዉ እዮም። 
በዚ ከኣ፡ ኤርትራ፡ ኣብዚ ናይ ሎሚ ዓመት 

መደብ ጸወታ
ሎሚሎሚ

ሻምፕዮን ካልኣይ ዲቪዥን ዞባ 
ማእከል ኣብ ስታድዩም ኣስመራ 
 ሓይሊ ባሕሪ - ኣኽርያ 1፡00 ድ.ቀ 
 ጸጸራት - ኣርባዕተ ኣስመራ 3፡

00 ድ.ቀ
ኔሽንስ ሊግኔሽንስ ሊግ

ፈረንሳ - ኢጣልያ 9፡45 ምሸት
ቤልጅዩም - እስራኤል 9፡45 ምሸት

ዌልስ - ቱርኪ 9፡45 ምሸት

ውድድር 14 ተቐዳደምቲ ከተሳትፍ እያ። 
  ሃገራዊት ጋንታ ቅድድም ብሽክለታ 

ኤርትራ፡ ክንድ’ዚ ቊጽሪ ተቐዳደምቲ 
ከተሳትፍ ዝኸኣለት፡ ኣብ ናይ ዓበይቲ 
ምድብ ብደረጃ ዓለም ኣዋህሊላቶ ብዘላ 
4,864 ነጥቢ መበል 18 ተርታ ተሰሪዓ 
ብምህላዋ እያ። ብደረጃ ኣፍሪቃ ድማ፡ ነታ 
ካልአይቲ ኮይና ትስዕባ ዘላ ሞሮኮ፡ ብሰለስተ 
ዕጽፊ በሊጻታ ትርከብ። ኣብ ናይ ትሕቲ 
ዕድመ 23 ከኣ፡ ብደረጃ ዓለም መበል 17 
ተሰሪዓ ኣላ።

  ኣብ’ዚ ውድድር፡ ንኤርትራ ወኪሎም 
ዝሳተፉ ተቐዳደምቲ፡ ኣብ ብሉጽ ብቕዓት 
ብምህላዎም፡ ሃገራዊት ጋንታ ኤርትራ 
ብሉጽ ደረጃ ሒዛ ክትውጽእ ትጽቢት 
ይግበር። ሻምፕዮን ዓለም፡ ናይ ውልቂን 
ናይ ጋንታን ናይ ግዜ፣ ከምኡ’ውን ናይ 
ጽርግያ ውድድራት ዘጠቓለለ እዩ። 
ብፍላይ እቲ ብደረጃ ዓለም ብሉጻት 
ተቐዳደምቲ ዝሳተፍዎ ናይ ጽርግያ 
ውድድር፡ ልዑል ኣቓልቦ ዝወሃቦ’ዩ። ጽቡቕ 
ዕድል ንተቐዳደምትና!



 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ዓዲ ኣበይቶ ቁ. 315፡ ከባቢ ቤት ክሪስትያን ኣቡነ- ኣረጋዊ

08370134

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 
ፋርማሲ ማይ ተመናይ

6/09/2024

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ሓዳስ   ኤርትራ 6 መስከረም 2024 - ገጽ 8 መበል 34 ዓመት ቁ.5

abur Printing Services

“ቻይና፡ ኣብ ኣፍሪቃ ናይ ሓደ ሚልዮን ናይ ስራሕ ዕድል ክትፈጥር እያ” ፕረዚደንት ሺ
ፕረዚደንት ህዝባዊት ሪፓብሊክ 

ቻይና ሺ ጂንፒንግ፡ ሃገሩ ኣብ ኣፍሪቃ 
ብውሕዱ ንሓደ ሚልዮን ሰባት ናይ 
ስራሕ ዕድል ከምእትፈጥር ቃል ኣትዩ።
ፕረዚደንት ሺ ዝሓለፈ ሓሙስ ኣብ 

ዝተኸፍተ ‘መድረኽ ምትሕግጋዝ 
ቻይናን ኣፍሪቃን’ ኣብ ዝሃቦ መግለጺ፡ 
ቻይና ንሃገራት ኣፍሪቃ፡ ልቓሕን 
ዝተፈላለዩ ዓይነታት ሓገዛትን 
ዘጠቓልል 51 ቢልዮን ዶላር ባጀት 
ክትስልዕ ምዃና’ውን ገሊጹ። 

ብዘይካ’ዚ፡ ቻይና ምስ መላእ ኣህጉር 
ኣፍሪቃ ዘለዋ ምትእስሳር ንምዕባይ፡ 
ን30 ፕሮጀክትታት ትሕተ-ቅርጺ 
ክትድግፍ ምዃና፡ እቲ ፕረዚደንት 
ሓቢሩ።
ፕረዚደንት ሺ ወሲኹ፡ ህዝቢታት 

ቻይናን ኣፍሪቃን ብሓባር ብምስራሕ 
ካብቶም ቅድሚ ሕጂ እተዓዪ ስርሓት 
ዝዓበዩ መደባት ክዓምሙ ከምዝኽእሉ 
ኣብሪሁ።
ቻይና፡ ካብ 2009 ኣትሒዛ እታ 

ዝዓበየት ንግዳዊት መሻርኽቲ ኣፍሪቃ 
እያ። ኣብ 2023፡ ንግዳዊ ልውውጥ 
ኣፍሪቃን ቻይናን ልዕሊ 280 ቢልዮን 
ዶላር ከምዝበጽሐ ጸብጻብ ኣህጉራዊ 
ማዕከን ገንዘብ የመልክት።
ኣብቲ ኣብ ከተማ በይጂንግ ንሰለስተ 

መዓልቲ ዝካየድ ኣኼባ ‘መድረኽ 
ምትሕግጋዝ ቻይናን ኣፍሪቃን’ 54 
ሃገራት ኣፍሪቃ ብመንገዲ መራሕተንን 
ላዕለዎት ሰበ-ስልጣንን ተወኪለን 
ከምዘለዋ ማዕከናት ዜና ቻይና ሓቢረን።

ብዕጡቓት ሑቲ ዝተሃርመት መርከብ ግሪኽ ክትሰሓብ ከምዘይትኽእል ተሓቢሩ

ኣብ ቀይሕ-ባሕሪ ብከላ ከይተስዕብ 
ተሰጊኣ ዘላ ንግዳዊት መርከብ ግሪኽ፡ 
ተሳሒባ ናብ ውሑስ ቦታ ክትውሰድ 

ከምዘይትኽእል ተገሊጹ።
እዚ ዝተገልጸ፡ ጎተትቲ ጃላቡ ነዛ ‘ኤም-

ቪ ደልታ ሶኒዮን’) ዝተባህለት መርከብ 

ስሒበን ከውጽኣኣ ዝገበራኦ ፈተነ ዛጊት 
ከምዘይተዓወተ ኣብ ዝሕበረሉ ዘሎ እዩ።
እታ ነዳዲ ዝጸዓነት መርከብ፡ ብ21 

ነሓሰ ብሚሳይላት የመናውያን ዕጡቓት 
ድሕሪ ምህራማ ኣብ ማእከል ባሕሪ 
ደው ክትብል ከምዝተገደደት ይፍለጥ።
ኣብ’ታ ኣባላታ ገዲፎማ ዝኸዱ መርከብ 

ዘሎ ኣስታት ሓደ ሚልዮን በርሚል 
ዝግመት ነዳዲ ናብ ባሕሪ ከይፈስስን 
ከባቢያዊ ብከላ ከየስዕብን ከምዝኽእል፡ 
ኣብ’ቲ ከባቢ ተዋፊሩ ዘሎ ሓይልታት 
ኣመሪካ ከጠንቅቕ ምጽንሑ ይፍለጥ።
ካብ 23 ነሓሰ ጀሚሩ ኣብ ዝባን እታ 

መርከብ ዝተወልዐ ባርዕ’ውን ክሳብ ሕጂ 
ይቕጽል ከምዘሎ፡ ኣብ’ቲ ከባቢ ተዋፊሩ 

ኣብ ቓዛ ን187 ሽሕ ህጻናት ክተበት ተዓዲሉ
ኣብ ማእከላይ ክፋል ቓዛ፡ ኣብ ዝተኻየደ 

ንሰለስተ መዓልታት ዝቐጸለ ቀዳማይ ዙር 
ክታበት ፖልዮ ን187 ሽሕ ትሕቲ 10 
ዓመት ህጻናት እቲ ክታበት ከምእተዓደለ፡ 
ሰብኣዊ ረድኤት ሕቡራት 
ሃገራት ገሊጹ።
ቤት-ጽሕፈት ምውህሃድ 

ሰብኣዊ ጉዳያት ሕቡራት 
ሃገራት (ኦቻ) ኣብ ዝሃቦ 
መግለጺ፡ እቲ ወፍሪ ኣብ 
ዝቕጽል መዓልታት እውን 
ኣብ ደቡባውን ሰሜናውን 
ክፋል’ቲ ወሽመጥ ክካየድ 
ምዃኑ ሓቢሩ። 
ኣብ’ዚ ወፍሪ፡ ልዕሊ 640 

ሽሕ ህጻናት ክታበት ጸረ-ፖልዮ ክወስዱ 
ዕላማ ተገይሩ ይስራሕ ከምዘሎ፡ እቲ ቤት-
ጽሕፈት ወሲኹ ኣረዲኡ።
ትካል ህጻናት ሕቡራት ሃገራት (ዩኒሴፍ)፡ 

ኣብ ግጭት ሓማስን እስራኤልን ዝውሰድ 
ምቊራጽ ተዂሲ ዝተረፉ ዙርያታት 
ናይ’ቲ ወፍሪ ብዓወት ክሰላሰሉ ኣድላዪ 

ምዃኑ ኣተሓሳሲቡ።
ወፍሪ ክታበት ፖልዮ ቓዛ፡ ሓደ ወዲ 

10 ወርሒ ህጻን በቲ ሕማም ብኸፊል 
ድሕሪ ምልማሱ ከምእተጀመረ ይፍለጥ።

ኦቻ፡ ኣብ ወፍሪ ክታበት መላእ 
ክፋል ማእከላይ ቓዛ 510 ጒጅለታት 
ከምእተዋፈራን፡ 40 መሻርኽቲ ጥዕና 
ድማ ከምዝተሳተፋን ሓቢሩ።
እንተኾነ እቲ መስርሕ ምዕዳል ክታበት፡ 

ብሰንኪ ደብዳብ ነፈርቲ እስራኤል 
ይተዓናቐፍ ከምዘሎ እዮም ጸብጻባት 
ዘመልክቱ።

ኖርወይ፡ ኣብ ዝርርብ ሰላም ማእከላይ ምብራቕ ከምእትተሓባበር ገሊጻ
ኖርወይ፡ ኣብ ዝርርብ ሰላምን ጻዕርታት 

ዕርቂን ማእከላይ ምብራቕ ምስ ቐጠር 
ክትተሓባበር ድልውቲ ምዃና፡ ቀዳማይ 
ሚኒስተር ኖርወይ ዮናስ ጋህር ስቶር 
ዝሓለፈ ረቡዕ ሓቢሩ።

ስቶር ነዚ ዝገለጸ፡ ምስ’ቲ ኣብ ኖርወይ 
ዑደት ዘካየደ ኣሚር ቐጠር ሸኽ ታሚም 
ቢን ሓማድ ተራኺቡ ድሕሪ ምዝታዩ 
እዩ።
“ቐጠር፡ ኣብ ስራሕ ሰላምን ዕርቅን 

ማእከላይ ምብራቕ ዕዙዝ ተራ ትጻወት 
ኣላ፡ ኣብ’ዚ መዳይ ድማ ድልዱል 
ሽርክነት ኣለና” ክብል ስቶር ድሕሪ’ቲ 
ርክብ ኣብ ዝሃቦ መግለጺ ሓቢሩ።
ንሱ ወሲኹ፡ “ኖርወይ፡ ኣብ መንጎ 

እስራኤልን ሓማስን ተኹሲ ደው 
ንምባል ዝካየድ ዘሎ ጻዕርታት ምሉእ 
ብምሉእ እያ ትድግፎ፡ ብዛዕባ ኣብ’ቲ ዞባ 
ዘሎ ዘይምርግጋእ ድማ ዓቢ ስግኣት እዩ 
ዘለዋ” ኢሉ።
ብዘይካ’ዚ፡ ኣብ መንጎ ኖርወይን 

ቐጠርን ንዘሎ ድልዱል ሽርክነት 
ዘስመረሉ እቲ ቀዳማይ ሚኒስተር፡ እዚ 
ድማ ኣብ ዲፕሎማሲ፡ ጸዓትን ንግድን 
ዘጠቓልል ኣብ ዝተፈላለዩ መዳያት 
ንዝግበር ምትሕብባር ኣገዳሲ ምዃኑ 
ኣረዲኡ።

ጆርጅያ - ብመጥቃዕቲ ፎኲስ ብረት 4 ሰባት ሞይቶም

ዝርከብ ልፍንቲ ሓይሊ ባሕሪ ሕብረት 
ኤውሮጳ ገሊጹ።
“ነቲ ናይ ምድሓን ስርሒት ሓላፍነት 

ዝወሰዳ ትካላት ብሕቲ፡ እቲ ኵነታት 
ነታ መርከብ ስሒብካ ንምውጻኣ ዘኽእል 
ከምዘይኰነን ውሕስነት ከምዘይብሉን 
እየን ዝሕብራ ዘለዋ” ይብል እቲ በቲ 
ኤውሮጳዊ ሓይሊ ባሕሪ ዝወጸ መግለጺ።
በዚ ድማ፡ እተን ትካላት ካልእ 

ኣማራጺታት የናድያ ከምዘለዋ፡ እቲ 

መግለጺ ጠቒሱ።
የመናዊ ዕጡቕ ጒጅለ - ሑቲ፡ 

ኣብ ዝሓለፈ መዓልታት’ውን ኣብ 
ልዕሊ ክልተ ካልኦት መራኽብ ነዳዲ 
መጥቃዕቲ ከምዝፈጸሙ ይሕበር ኣሎ።
ሑቲ፡ ከም ግብረ-መልሲ ናይ’ቲ 

እስራኤል ኣብ ቓዛ ተካይዶ ዘላ ኲናት፡ 
ምስ እስራኤል፡ ኣመሪካን ብሪጣንያን 
ርክብ ዘለወን መራኽብ ጥራይ ዒላማ 
ይገብር ከምዘሎ እዩ ዝሕብር።

ኣብ ኣመሪካ፡ ክፍለ-ሃገር ጆርጅያ ኣብ 
ዝርከብ ካልኣይ ደረጃ ቤት-ትምህርቲ 
ዝሓለፈ ረቡዕ ብዝተኸፍተ ተኹሲ 
ኣርባዕተ ሰባት ክሞቱ እንከለዉ፡ ትሽዓተ 
ካልኦት ድማ ከምዝቖሰሉ ሰብ-መዚ 
እቲ ከባቢ ገሊጾም።
እቲ መጥቃዕቲ፡ ኮልት ግረይ ዝተባህለ 

ወዲ 14 ዓመት ተመሃራይ ናይ’ቲ 
ካልኣይ ደረጃ ቤት-ትምህርቲ ብዝኸፈቶ 
ተዂሲ ከምዝሰዓበ ተሓቢሩ።
በዚ ድማ፡ ግረይ፡ ብቕትለት ክኽሰስን 

ከም እኹል ሰብ ድማ ክፍረድ ምዃኑን 
ተገሊጹ።

ኣብ መንጎ ግረይን እቶም ግዳያትን 
ዝኾነ ምትእስሳር ነይሩ ድዩ ኣይነበረን 
ዛጊት ዝተፈልጠ ነገር ከምዘየለ ዘረድአ 
ፖሊስ እቲ ከባቢ፡ መርመራታት 
ይቕጽል ከምዘሎ ኣነጺሩ።
ብዘይካ እቶም ብጥይት ኣካላዊ 

ጉድኣት ዝወረዶም ትሽዓተ ሰባት፡ 
ሓሙሽተ ካልኦት እውን ምልክታት 
ስንባደ ብምርኣዮም ኣብ ሆስፒታል 
ከምዝተዓቀቡ፡ ኣፈኛ እቲ ሆስፒታል 
ገሊጹ።
ድሕሪ’ቲ መጥቃዕቲ፡ እታ ቤት-

ትምህርቲን ኣብ’ቲ ከባቢ ዝርከባ 

ካልኦት ኣብያተ-ትምህርቲ ንዝተረፈ 
ሰሙን ክዕጸዋ ምዃነን ተሓቢሩ ኣሎ።
ነቲ መጥቃዕቲ ኣመልኪቱ ፕረዚደንት 

ኣመሪካ ጆ ባይደን ዝሓለፈ ረቡዕ 
ኣብ ዝሃቦ መግለጺ፡ ኣባላት ባይቶ፡ 
ውሑስ መኽዘን ኣጽዋር ክጠልቡን፡ 
ንመጥቃዕቲ ፎኲስ ብረት ዝደፍፍኡ 
መጽሔታትን ክእግዱን፡ ጻውዒት 
ኣቕሪቡ።
ኣብ ኣመሪካ፡ ኣብ’ዚ ሒዝናዮ ዘለና 

ዓመት ጥራይ ልዕሊ 380 መጥቃዕቲታት 
ፎኲስ ብረት ከምዘጋጠመ፡ ጸብጻባት’ታ 
ሃገር የመልክቱ።

